КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республикаса олӧмӧ пӧртысь власьт системаын органъясын проектнӧй уджӧн веськӧдлан система йылысь положение 

вынсьӧдӧм йылысь
"Россия Федерацияса Веськӧдлан котырын проектнӧй удж котыртӧм йылысь" Россия Федерацияса Веськӧдлан котырлӧн 2016 во йирым тӧлысь 15 лунся 1050 №-а шуӧм серти да Коми Республикаын канму веськӧдлӧмын уджалысь окталун, бӧртаслун кыпӧдӧм могысь Коми Республикаса Веськӧдлан котыр шуис: 

1. Вынсьӧдны Коми Республикаса олӧмӧ портысь власьт системаын органъясын проектнӧй уджӧн веськӧдлан система йылысь положение (водзӧ — Положение) содтӧд серти. 
2. Индыны Коми Республикаса экономика министерствоӧс:

1) органӧн, коді кывкутӧ Коми Республикаса олӧмӧ пӧртысь власьт системаын органъясын проектнӧй удж котыртӧмысь, ведомствояс костын йитӧдысь да Коми Республикаын проектъяс (проектъяслысь уджтасъяс) збыльмӧдігӧн Коми Республикаса олӧмӧ пӧртысь власьт системаын органъяслысь удж ӧтув координируйтӧмысь; 
2) органӧн, коді урчитӧ проектъясӧн веськӧдлан юӧртан система (водзӧ — ПВЮС) сӧвмӧдӧм серти корӧмъяссӧ, да ПВЮС-лӧн функциональнӧй администраторӧн, коді урчитӧ ПВЮС-ӧн вӧдитчысьяслысь юӧрӧн йитчан пӧрадоксӧ. 

3. Урчитны, мый дінмуса проектнӧй офислысь уджъяссӧ да уджмогъяссӧ, кутшӧмъясӧс урчитӧма Положениеӧн, кутшӧмӧс вынсьӧдӧма тайӧ шуӧмлӧн 1 пунктӧн, збыльмӧдӧ Коми Республикаса экономика министерство. 

4. Коми Республикаса олӧмӧ пӧртысь власьт системаын органъяслы инӧда актъяс лӧсьӧдігӧн, кутшӧмъяс ладмӧдӧны проектнӧй уджсӧ, кутчысьны Положениеӧ, кутшӧмӧс вынсьӧдӧма тайӧ шуӧмлӧн 1 пунктӧн. 

5. Вӧзйыны Коми Республикаын меставывса асвеськӧдлан органъяслы муниципальнӧй тшупӧдын проектнӧй уджӧн нуӧдігӧн кутчысьны Положениеӧ, кутшӧмӧс вынсьӧдӧма тайӧ шуӧмлӧн 1 пунктӧн, а сідзжӧ Коми Республикаса мукӧд нормативнӧй актӧ, кутшӧмъясӧс примитӧма индӧм юкӧнын.  

6. Коми Республикаса Юралысьлӧн Администрациялы могмӧдны ПВЮС сӧвмӧдӧмсӧ корӧмъяс да верктуйяс серти, кутшӧмъясӧс лӧсьӧдӧ дінмуса проектнӧй офис. 
7. Лыддьыны вынтӧмӧн:

1) Коми Республикаса Веськӧдлан котырлысь 2016 во косму тӧлысь 15 лунся 167-р №-а тшӧктӧм;

2) Коми Республикаса Веськӧдлан котырлысь 2016 во вӧльгым тӧлысь 28 лунся 492-р №-а тшӧктӧм. 

8. Тайӧ шуӧмыс вынсялӧ сійӧс примитан лунсянь.

Коми Республикаса Веськӧдлан котырӧн

Юрнуӧдысьӧс Медводдза вежысь                                                  Л. Максимова

Сыктывкар 

2017 вося ода-кора тӧлысь 12 лун

255 №

ВЫНСЬӦДӦМА

Коми Республикаса Веськӧдлан котырлӧн 

2017 во ода-кора тӧлысь 12 лунся 255 №-а шуӧмӧн

(содтӧд)
Коми Республикаса олӧмӧ портысь власьт системаын органъясын проектнӧй уджӧн веськӧдлан система йылысь 
ПОЛОЖЕНИЕ

1. Панас
1.1. Коми Республикаса олӧмӧ портысь власьт системаын органъясын проектнӧй уджӧн веськӧдлан система йылысь тайӧ положениеыс (водзӧ лӧсялӧмӧн — проектнӧй удж, Положение) урчитӧ проектнӧй уджӧн веськӧдлан пӧрадок, кутшӧмӧс збыльмӧдӧны Коми Республикаса олӧмӧ пӧртысь власьт системаын органъяс, сы лыдын Коми Республикаын меставывса асвеськӧдлан органъяслӧн, организацияяслӧн пырӧдчӧмӧн, кодъяс серти Коми Республикаса олӧмӧ пӧртысь власьт системаын органъяс да Коми Республикаын меставывса асвеськӧдлан органъяс збыльмӧдӧны учредитысьлысь могъяс да уджмогъяс.   

1.2. Проектнӧй уджӧн веськӧдлан системасӧ пыртӧны Коми Республикаса олӧмӧ пӧртысь власьт системаын органъясӧ сы могысь, медым: 

1) кутчысьны бӧртасъяс шедӧдан кадколастъясӧ да дженьдӧдны найӧс; 

2) бура вӧдитчыны проектъяслӧн (проектъяс уджтаслӧн) ресурсъясӧн;

3) восьсӧн, подулалӧмӧн да ас кадӧ примитны помшуӧмъяс;

4) кыпӧдны Коми Республикаса олӧмӧ пӧртысь власьт органъяс костын ӧтувъя удж нуӧдан окталунсӧ, сы лыдын Коми Республикаын меставывса асвеськӧдлан органъяслӧн, гражданалӧн да организацияяслӧн пырӧдчӧмӧн.

1.3. Коми Республикаса олӧмӧ пӧртысь власьт системаын органъясса да налӧн тэчас юкӧдувъясса юрнуӧдысьяс асьныс кывкутӧны уджалысьяслы проектнӧй удж нуӧдӧм вылӧ бур условиеяс лӧсьӧдӧмысь да коланлун дырйи примитӧны чин да проект серти нагрузка выльысь юклӧм йылысь помшуӧм сы могысь, медым бура збыльмӧдны проектъяссӧ (проектъяслысь уджтасъяссӧ).  

1.4. Уджалысьяслӧн чин да проект серти нагрузкалӧн лӧсявтӧмлун дырйи медтӧдчанаӧн лоӧны проектлӧн могъясыс. 

1.5. Сэк, кор оз кут лӧсявны "Верктуя" да "Ведомствоса" веськӧдлан профиля проектъяс костын уджалысьяслӧн проект серти нагрузкаыс, медтӧдчанаӧн лоӧны "Верктуя" веськӧдлан профиля  проектлӧн могъясыс. 

1.6. Коми Республикаса олӧмӧ пӧртысь власьт системаын органса уджалысьӧс проектӧ (проектъяслӧн уджтасӧ) пырӧдчысь пыдди корӧм йылысь помшуӧм примитӧны проектӧн (проектъяслӧн уджтасӧн) юрнуӧдысь да Коми Республикаса олӧмӧ пӧртысь власьт системаын органса юрнуӧдысь ӧтвылысь.  

1.7. Проектӧн (проектъяслӧн уджтасъясӧн) юрнуӧдысьӧс индігӧн проектлысь (проектлӧн уджтаслысь) сьӧкыдлун да сюрӧс тӧд вылӧ босьтӧмӧн урчитӧны  проектсӧ (проектъяслысь уджтассӧ) збыльмӧдан кадколаст кежлӧ индӧм йӧзлысь уджӧн могмӧдан тшупӧдсӧ (уджӧн тырвыйӧ могмӧдӧм либӧ мукӧд могкӧд ӧтпырйӧ уджалӧм).  

1.8. Мукӧд могкӧд ӧтувтан условиеяс дырйи проектӧн (проектъяслӧн уджтасъясӧн) юрнуӧдысьӧс индӧм йылысь помшуӧмъяс примитӧны сэк, кор сійӧ вермӧ бура збыльмӧдны проектын (проектъяслӧн уджтасын) ассьыс кывкутана могъяссӧ мукӧд мог олӧмӧ пӧртӧмкӧд йитӧдын уджӧн могмӧдан тшупӧдсӧ тӧд вылын кутӧмӧн. 

1.9. Проектӧн юрнуӧдысьӧс да проектлӧн командаӧ пырӧдчысьясӧс индігӧн колӧ кутчысьны проектъясӧн веськӧдлан юкӧнын налӧн квалификация тшупӧд дорӧ корӧмъясӧ, а сідзжӧ босьтны тӧд вылӧ мортлысь компетенцияяссӧ, сы лыдын водзмӧстчан качествояссӧ, проектъяс бура збыльмӧдан опытсӧ, уджалан чин тшупӧдсӧ, проектлӧн предметнӧй юкӧнын отраслевӧй экспертиза вӧчны верманлунсӧ, проектлысь шӧр могъяс гӧгӧрвоӧмсӧ, найӧс шедӧдны зільӧмсӧ.   

1.10. Проектын (проектъяслӧн уджтасын), проект чукӧрӧ рольяс вылӧ специалистъясӧс индӧны урчитӧны проектын (проектъяс уджтасын), проект чукӧрын рольсӧ сьӧкыдлун серти, проектлысь, проект чукӧрлысь роль  збыльмӧдан кадколаст вылӧ индӧм йӧзӧс уджӧн могмӧдан тшупӧд серти.  

1.11. Проектын, проект чукӧрын да проектъяслӧн уджтасын рольяс вылӧ мукӧд мог ӧтпырйӧ збыльмӧдӧм дырйи  чина йӧзӧс индӧм йылысь помшуӧмъяс примитӧны сэк, кор найӧ вермӧны бура збыльмӧдны проектын, портфель чукӧрын ассьыныс кывкутана могъяссӧ мукӧд мог олӧмӧ пӧртӧмкӧд йитӧдын уджӧн могмӧдан тшупӧдсӧ тӧд вылын кутӧмӧн.  
2. Шӧр кыввежӧртасъяс
Проектнӧй уджӧн веськӧдлан система лӧсьӧдӧм могысь вӧдитчӧны татшӧм шӧр кыввежӧртасъясӧн: 

1) Коми Республикаса олӧмӧ пӧртысь власьт системаын органъясын проектнӧй уджӧн веськӧдлан методология (водзӧ — проектнӧй уджӧн веськӧдлан методология) — инӧда актъяс, методическӧй да веськӧдлан документация, кутшӧмъясӧс лӧсьӧдӧма да вынсьӧдӧма Коми Республикаын проектнӧй уджӧн веськӧдлӧм да котыртӧм да методика боксянь сылы отсалӧм могысь; 

2) проектъяслӧн уджтас — ӧта-мӧдкӧд йитчысь проект да мероприятиеяс чукӧр, кутшӧмъясӧс ӧтувтӧма ӧти шӧр могӧн да кутшӧмъясӧс ӧтув координируйтӧны сы могысь, медым кыпӧдны ӧтувъя бӧртаслунсӧ да веськӧдланног; 

3) проект чукӧр — проектъяслӧн комплекс (лыддьӧг), кутшӧмъясӧс ӧтувтӧма бура веськӧдлӧм могысь Коми Республикаӧс сӧвмӧдӧмын медтӧдчана могъяс шедӧдӧм вылӧ; 

4) проектлӧн (проектъяс уджтаслӧн) прӧдуктъяс — мурталана аслыссикас бӧртасъяс, кутшӧмъяс лоисны проектсӧ (проектъяслысь уджтассӧ) збыльмӧдан кывкӧртӧдъяс серти, кутшӧмъяслы колӧ лӧсявны проектлӧн (проектъяслӧн уджтаслӧн) функциональнӧй заказчиклӧн корӧмъяслы;  

5) проект – ӧта-мӧдкӧд йитчысь мероприятиеяслӧн комплекс, кутшӧмъясӧс веськӧдӧма аслыссикас бӧртасъяс шедӧдӧм вылӧ сэк, кор эмӧсь кад да ресурсъяс серти дзескӧдӧмъяс; 

6) проектнӧй удж — удж (мераяслӧн система), кутшӧм йитчӧма проектъяс, проект уджтасъяс да проект чукӧръяс вӧзйӧмкӧд, дасьтӧмкӧд, збыльмӧдӧмкӧд да помалӧмкӧд, а сідзжӧ найӧс збыльмӧдан бӧртасъяс бӧрся водзӧ видзӧдӧм;  

7) проектлӧн (проектъяс уджтаслӧн) рискъяс да позянлунъяс — лоны вермана лоӧмторъяс, кутшӧмъяс артмӧм дырйи вермасны кыдзи лёка, сідзи и бура тӧдчыны проектлӧн (проектъяс уджтаслӧн) медтӧдчана параметръяс вылӧ;

8) проектлӧн (проектъяс уджтаслӧн) шӧр мог — проект (проектъяслӧн уджтас) збыльмӧдӧмысь артман планируйтӧм, йӧзкотырлы тӧдчана, колана эффект, мыйлӧн эм шедӧдан кадколастъяс, кутшӧмӧс муртавны да шедӧдны позьӧ збыль условиеясын, кор збыльмӧдӧны проектсӧ (проектъяслысь уджтассӧ). 

3. Проектнӧй уджӧн веськӧдлан система

3.1. Проектнӧй уджӧн лоӧ: 

1) проектъясӧн веськӧдлӧм;

2) проектъяслӧн уджтасъясӧн веськӧдлӧм; 

3) проект чукӧръясӧн веськӧдлӧм. 

3.2. Проектнӧй уджӧн веськӧдлан система — тайӧ ресурсъясӧн веськӧдлан инструментъяс да процессъяс чукӧр, кутшӧмъяс колӧны проектъяслысь (проектъяслӧн уджтасъяслысь) могъяс шедӧдӧм вылӧ да проектъяслысь (проектъяслӧн уджтасъяслысь) прӧдуктъяс да бӧртасъяс босьтӧм вылӧ. 

3.3. Тайӧ Положениеыс урчитӧ проектнӧй уджӧн веськӧдлан татшӧм инструментъяс: 

1) проект (проектъяслӧн уджтас) серти веськӧдлан документъяс; 

2) методическӧй материалъяс;

3) проектъясӧн (проектъяслӧн уджтасъясӧн) веськӧдлан юӧртан тэчас. 

3.4. Тайӧ Положениеыс урчитӧ да ногалӧ проектнӧй уджӧн веськӧдлан татшӧм процессъяс: 

1) проектъясӧн (проектъяслӧн уджтасъясӧн) веськӧдлӧм; 

2) проект (проектъяслӧн уджтас) збыльмӧдӧм серти мониторинг; 

3) проектын (проектъяслӧн уджтасын) вежсьӧмъясӧн веськӧдлӧм; 

4) проектлӧн (проектъяслӧн уджтаслӧн) рискъясӧн да позянлунъясӧн веськӧдлӧм; 

5) проект чукӧръясӧн веськӧдлӧм; 

6) проектнӧй уджӧ пырӧдчысьясӧс ышӧдӧмӧн веськӧдлӧм; 

7) проектнӧй уджӧ пырӧдчысьяслӧн компетенцияясӧн веськӧдлӧм. 

4. Проектнӧй уджлӧн операционнӧй уджысь торъялӧм 

4.1. Проектнӧй уджӧн веськӧдлӧмыс корӧ торъя методъяс да средствояс, кутшӧмъяс торъялӧны операционнӧй уджын вӧдитчана методъясысь да средствоясысь. Операционнӧй уджӧн лоӧ процессъяслӧн ӧтувъялун, кутшӧмъясӧс веськӧдӧма дугдывтӧг ӧти и сійӧ жӧ прӧдуктсӧ вӧчӧм вылӧ, унаысь могмӧс сетӧм да типӧвӧй операцияяс вӧчӧм вылӧ.  

4.2. Мероприятиеяс комплекс збыльмӧдӧм дырйи, кутшӧмъясӧс вӧзйӧма вӧчны Коми Республикаса олӧмӧ пӧртысь власьт системаын органъясын, проектнӧй веськӧдлӧмлысь коланлун урчитӧм вылӧ колӧ вӧдитчыны проектнӧй уджсӧ операционнӧйысь торйӧдан принципӧн. Принципыс подуласьӧ сы вылӧ, медым орччӧдны вӧзйӧм мероприятиеяс комплекслысь параметръяссӧ да проектъяс (проектъяслысь балаяс) характеризуйтысь муртӧс чукӧрсӧ. 

4.3. Проектыс (проектъяслӧн уджтасыс) торъялӧ сійӧн, мый эм: 
1) татшӧм быть колана факторъяс: 
1) мероприятиеяс комплекслӧн эм стӧч мурталана шӧр мог да сійӧ сетӧ аслыссикас бӧртасъяс кад да ресурсъяс серти дзескӧдӧм дырйи;  

2) мероприятиеяс комплекслы урчитӧма найӧс помалан стӧч кадколаст; 

3) мероприятиеяс комплекссӧ позьӧ збыльмӧдны кутан сьӧм да удж ресурсъяс отсӧгӧн кад серти дзескӧдӧм дырйи; 

4) мероприятиеяс комплексыс лӧсялӧ Коми Республикаын стратегическӧй нырвизьлӧн вынсьӧдӧм документъяслы; 
2) эм ӧти либӧ некымын улынджык индӧм фактор: 
1) мероприятиеяс комплексыс веськӧдӧма сы вылӧ, медым тӧдчымӧн вежны Коми Республикаса олӧмӧ пӧртысь власьт системаын органъяслысь уджсӧ,  сы лыдын вежны Коми Республикаса олӧмӧ пӧртысь власьт системаын органъясын функциональнӧй тэчасногсӧ, веськӧдлан процессъяссӧ;   

2) мероприятиеяс комплекс йитчӧма аслыссикас условиеясӧн, видлӧг вылӧ, проект (проектъяслӧн уджтас) командалӧн недыр кежлӧ пырысьясысь артмӧм, кодъяс оз уджавны ӧтлаын;  проектлӧн (проектъяс уджтаслӧн) прӧдуктъяс дорӧ аслыспӧлӧс корӧмъяслӧн набор, кутшӧм торъялӧ тӧдчана сьӧкыдлунӧн, либӧ дзескӧдӧмъяс чукӧр, кутшӧмъяс артмӧдӧны уджъяс збыльмӧдӧм вылӧ торъя условиеяс;   

3) мероприятиеяс комплекс йитчӧма ыджыд гӧгӧрвотӧмлунӧн, кор колӧ сюся уджавны рискъясӧн. 

5. Проектъяслӧн веськӧдлан профильяс

5.1. Проектнӧй уджӧн веськӧдлӧмсӧ бурмӧдӧм могысь быд проектлы урчитӧны проектлысь веськӧдлан профиль — проектӧн веськӧдлӧмсӧ котыртӧм серти стандартнӧй методъяслӧн, подходъяслӧн да туйвизьяслӧн набор, кутшӧмъясӧс веськӧдӧма торъя мога петкӧдласъяс лыддьӧг да проектлысь бӧртасъяс шедӧдӧм да проектлысь прӧдуктъяс босьтӧм вылӧ.  

5.2. Коми Республикаын урчитӧны проектъяслысь татшӧм веськӧдлан профильяс: 

1) "Верктуя" веськӧдлан профиль (водзӧ — верктуя проект) (проектъяс, кутшӧмъяс пырӧны Россия Федерацияӧс да Коми Республикаӧс стратегическӧя сӧвмӧдан медшӧр нырвизьяс чукӧрӧ, а сідзжӧ проектъяс, кутшӧмъяслӧн эм Коми Республикалы социальнӧй да экономическӧй тӧдчанлун);  

2) "Ведомствоса" веськӧдлан профиль (водзӧ — ведомствоса проект) (проектъяс, кутшӧмъяс пырӧны канмуӧн веськӧдлан лӧсялана юкӧнса чукӧръясӧ).  

5.3. Проектъясӧн "Верктуя" да "Ведомствоса" веськӧдлан профильяссӧ опишитӧма  тайӧ Положение дорӧ содтӧдын. 

5.4. Веськӧдлан профилькӧд йитӧдын Коми Республикаын проектъясӧн веськӧдлӧмсӧ координируйтӧны да на бӧрся видзӧдӧны: 

1) верктуя проектъяс серти — Коми Республикаӧс стратегическӧя сӧвмӧдан да верктуя проектъяс серти сӧветлӧн президиум (водзӧ — Сӧветлӧн президиум), проектнӧй комитет, дінмуса проектнӧй офис; 

2) ведомствоса проектъяс серти — ведомствоса проектнӧй офис, ведомствоса координационнӧй орган, Сӧвет президиумлӧн либӧ дінмуса проектнӧй офислӧн помшуӧмӧн абу кӧ урчитӧма мӧдтор. 

5.5. Проектлысь веськӧдлан профильсӧ вӧзйӧ проектсӧ вӧзйысь проект серти вӧзйӧм лӧсьӧдігӧн, да сійӧс вынсьӧдӧ дінмуса проектнӧй офис - верктуя проектъяс серти, да ведомствоса координационнӧй орган - ведомствоса проектъяс серти. 

6. Проектнӧй уджӧн веськӧдлан системалӧн 

функциональнӧй тэчас

6.1. Проектнӧй уджӧн веськӧдлан системалӧн функциональнӧй тэчасӧ пырӧны: 

6.1.1. Проектнӧй уджӧн веськӧдлан пыр кадся органъяс, кытчӧ пырӧны: 

1) Коми Республикаӧс стратегическӧя сӧвмӧдӧм да верктуя проектъяс серти сӧвет (водзӧ — Сӧвет) — проектнӧй уджӧн веськӧдлан юкӧнын сӧвещательнӧй орган, кутшӧмӧс лӧсьӧдӧма сы могысь, медым могмӧдны Коми Республикаса канму власьт органъяслысь, Коми Республикаын меставывса асвеськӧдлан органъяслысь, ӧтйӧза ӧтувъяслысь, научнӧй да мукӧд организациялысь ӧтувъя уджсӧ Коми Республикаӧс стратегическӧя сӧвмӧдӧмкӧд да Коми Республикаын верктуя проектъяс (проектъяслысь уджтасъяс) збыльмӧдӧмкӧд йитчӧм юалӧмъяс видлалігӧн; 

2) Сӧветлӧн президиум — проектнӧй уджӧн веськӧдлан юкӧнын сӧвещательнӧй орган, кутшӧмӧс котыртӧма Сӧветлысь быдлунъя юалӧмъяс решитӧм могысь. Сӧвет президиумлӧн могъясӧн лоӧны проектнӧй уджӧн веськӧдлан юкӧнын координация, планируйтӧм да контроль, кутшӧмӧс збыльмӧдӧны Коми Республикаса олӧмӧ пӧртысь власьт системаын органъяс, а сідзжӧ Сӧветлӧн президиумӧ проектъяс (проектъяслӧн уджтасъяс) да проект чукӧръяс серти, кутшӧмъясӧс кӧсйӧны збыльмӧдны Коми Республика мутасын, воӧм вӧзйӧмъяс серти медтӧдчана веськӧдлан помшуӧмъяс примитӧм;  

3) дінмуса проектнӧй офис — проектнӧй уджӧн веськӧдлан юкӧнын координационно-контрольнӧй орган, коді котыртӧ проектнӧй удж планируйтӧмсӧ, збыльмӧдӧмсӧ да сы бӧрся контрольсӧ, кодлӧн эмӧсь ведомствокостса ӧтувъя удж котыртан да проектъяс (проектъяслысь уджтасъяс) да проект чукӧръяс збыльмӧдӧмсӧ ӧтув координируйтан юкӧнын уджмогъяс. Дінмуса проектнӧй офислӧн шӧр уджалан могъяс - дасьтыны проектнӧй уджӧн веськӧдлан юкӧнын нормативнӧй инӧда ладмӧдӧм серти вӧзйӧмъяс, отсавны проектнӧй уджлы котыртӧм да методика боксянь, координируйтны проектнӧй уджӧн веськӧдлӧмсӧ да сы бӧрся видзӧдны. 

Дінмуса проектнӧй офислысь уджъяссӧ, уджмогъяссӧ, уджсӧ лӧсьӧдан да котыртан пӧрадоксӧ урчитӧны Коми Республикаын проектнӧй уджӧ ӧткымын пырӧдчысьлӧн ӧтувъя удж нуӧдан пӧрадок йылысь положениеӧн, кутшӧмӧс вынсьӧдӧ Коми Республикаса Веськӧдлан котыр;

4) ведомствоса координационнӧй орган — проектнӧй уджӧн веськӧдлан юкӧнын сӧвещательнӧй орган, кутшӧм урчитӧ ведомствоса проект чукӧръяс лӧсьӧдӧм вылӧ параметръяс да верктуйяс, кутшӧм бӧрйӧ проектъяссӧ ведомствоса проект чукӧръясӧ да нуӧдӧ мониторинг сы серти, кыдзи шедӧдӧны проектнӧй уджлысь да Коми Республикаса олӧмӧ пӧртысь власьт системаын лӧсялана органын проектъясӧн веськӧдлан ногтуйлысь торъя мога петкӧдласъяс лыддьӧгсӧ; 

5) ведомствоса проектнӧй офис — Коми Республикаса олӧмӧ пӧртысь власьт системаын органлӧн тэчас юкӧдув либӧ органлӧн ролевӧй тэчас, кодъяс могмӧдӧны ведомствоса проектъяс (проектъяслысь уджтасъяс) да проект чукӧръяс збыльмӧдӧмсӧ, сы лыдын ведомствокостса ӧтувъя удж нуӧдӧм, ведомствоса проектъяс (проектъяслӧн уджтасъяс) серти быдлунъя мониторинг нуӧдӧм да налысь рискъяс анализируйтӧм, канмусянь веськӧдлан торъя юкӧнын проектнӧй удж котыртӧм да методика боксянь отсалӧм да сійӧс сӧвмӧдӧм.  

Ведомствоса проектнӧй офислӧн шӧр могӧн лоӧ канмусянь веськӧдлан торъя юкӧнын проектнӧй удж котыртӧм, сылы методика боксянь отсалӧм да отрасльса да ведомствокостса проектъяс (проектъяслысь уджтасъяс) збыльмӧдӧм.  

Ведомствоса проектнӧй офислысь уджъяс, уджмогъяс, сылысь уджсӧ лӧсьӧдан да котыртан пӧрадок урчитӧны Коми Республикаын ӧткымын проектнӧй офислӧн ӧтувъя удж нуӧдан пӧрадок йылысь положениеӧн, кутшӧмӧс вынсьӧдӧ Коми Республикаса Веськӧдлан котыр.  

6.1.2. Проектъяс да проект чукӧръяс збыльмӧдӧм могысь лӧсьӧдӧм проектнӧй уджӧн недыр веськӧдлан органъяс, кытчӧ пырӧны: 

1) проектлӧн (проектъяс уджтаслӧн) администратор — Коми Республикаса олӧмӧ пӧртысь власьт системаын органса уджалысь, организация петкӧдлысь, код серти Коми Республикаса олӧмӧ пӧртысь власьт системаын орган вӧчӧ учредитысьлысь уджъяссӧ да уджмогъяссӧ, коді могмӧдӧ проектӧн (проектъяслӧн уджтасӧн) юрнуӧдысьлысь да проектлӧн (проектъяс уджтасъяслӧн) командалысь уджсӧ котыртӧм да техническӧй боксянь, нуӧдӧ проектъяс (проектъяслӧн уджтасъяс) серти мониторинг да лӧсьӧдӧ проект (проектъяслӧн уджтас) серти отчётносьт (сы лыдын чукӧртӧ уджъяс вӧчан статус (мунанног) йылысь збыль мыччӧдъяс). Проектлӧн (проектъяс уджтаслӧн) администратор кывкутӧ сідзжӧ проект (проектъяслӧн уджтас) серти совещаниеяс котыртӧмысь, совещаниеяслысь да удж серти аддзысьлӧмъяслысь сёрнигижӧдъяс нуӧдӧмысь,  проект (проектъяслӧн уджтас) серти веськӧдлан документъяслысь архив нуӧдӧмысь, проектӧн (проектъяслӧн уджтасӧн) юрнуӧдысьлы мукӧд административнӧй отсӧг сетӧмысь. Сэк, кор проектын (проектъяслӧн уджтасын) абу проектлӧн (проектъяслӧн уджтаслӧн) администратор, сылысь уджсӧ збыльмӧдӧ проектӧн (проектъяслӧн уджтасӧн) юрнуӧдысь;  

2) проект чукӧрлӧн администратор — Коми Республикаса олӧмӧ пӧртысь власьт системаын органса уджалысь, организация петкӧдлысь, код серти Коми Республикаса олӧмӧ пӧртысь власьт системаын орган збыльмӧдӧ учредитысьлысь уджъяс да уджмогъяс, коді могмӧдӧ проект чукӧрӧн да проект чукӧр командаӧн юрнуӧдысьлысь уджсӧ котыртӧм да техническӧй боксянь, нуӧдӧ проект чукӧр збыльмӧдӧм серти мониторинг да лӧсьӧдӧ проект чукӧр серти отчётносьт; 

3) проект (проектъяслысь уджтас) вӧзйысь — проектнӧй уджӧ пырӧдчысь, коді ыстӧ проект (проектъяслӧн уджтас) туйын мероприятиеяс збыльмӧдӧм йылысь вӧзйӧм; 

4) проект (проектъяслысь уджтас) збыльмӧдысьяс — проектлӧн (проектъяс уджтаслӧн) командаӧ пырӧдчысьяс, кодъяс кывкутӧны проект (проектъяслӧн уджтас) уджъяс, кутшӧмъясӧс урчитӧма проектлысь (проектъяслӧн уджтаслысь) паспортӧн, тшӧктӧмъяс, уджъяс вӧчан статус (мунанног) йылысь да шедӧдӧм бӧртасъяс йылысь юӧр ас кадӧ да бура вӧчӧмысь да сетӧмысь;

5) проект чукӧрлӧн команда — Коми Республикаса олӧмӧ пӧртысь власьт системаын органъясысь чина йӧз, Коми Республикаса олӧмӧ пӧртысь власьт системаын органъясса уджалысьяс, организацияяс петкӧдлысьяс, кодъяс серти Коми Республикаса олӧмӧ пӧртысь власьт системаын органъяс збыльмӧдӧны учредитысьлысь уджъяс да уджмогъяс, а сідзжӧ мукӧд организация петкӧдлысьяс, кодъясӧс Коми Республикаса олӧмӧ пӧртысь власьт системаын органъясӧн юрнуӧдысьяс уполномочитӧмаӧсь проект чукӧр командаӧ пырӧдчӧм вылӧ, кодъясӧс ӧтувтӧма недыр кадся функциональнӧй тэчасӧ да кодъяс пырӧдчӧны проект чукӧр збыльмӧдӧмӧ да сыӧн веськӧдлӧмӧ асланыс проектнӧй рольяс серти;   

6) проектлӧн (проектъяс уджтаслӧн) команда (проектлӧн (проектъяс уджтаслӧн) уджалан орган) -  Коми Республикаса олӧмӧ пӧртысь власьт системаын органъясысь чина йӧз, Коми Республикаса олӧмӧ пӧртысь власьт системаын органъясын уджалысьяс, организация петкӧдлысьяс, кодъяс серти Коми Республикаса олӧмӧ пӧртысь власьт системаын органъяс збыльмӧдӧны учредитысьлысь уджъяс да уджмогъяс, а сідзжӧ мукӧд организация петкӧдлысьяс, кодъясӧс Коми Республикаса олӧмӧ пӧртысь власьт системаын органъясӧн юрнуӧдысьяс уполномочитӧмаӧсь проектлӧн  (проектъяс уджтаслӧн) командаӧ пырӧдчӧм вылӧ, кодъясӧс ӧтувтӧма недыр кадся функциональнӧй тэчасӧ да кодъяс пырӧдчӧны проект (проектъяс уджтас) збыльмӧдӧмӧ да сыӧн веськӧдлӧмӧ асланыс проектнӧй рольяс серти;  

7) проектлӧн (проектъяс уджтаслӧн) куратор — морт, коді уджалӧ Коми Республикаса олӧмӧ пӧртысь власьт системаын Коми Республикаса канму чинын, Коми Республикаса олӧмӧ пӧртысь власьт системаын органса чина морт, коді кывкутӧ проектсӧ (проектъяслысь уджтассӧ) ресурсъясӧн могмӧдӧмысь, коді быд боксянь отсалӧ проектсӧ (проектъяслысь уджтассӧ) либӧ шӧр нырвизьсӧ бура збыльмӧдӧмын (сы лыдын проектӧ (проектъяслӧн уджтасӧ) либӧ нырвизьӧ веськыда пырӧдчӧмӧн).   

Кураторсӧ индӧ Сӧветлӧн президиум либӧ ведомствоса координационнӧй орган проектлысь веськӧдлан профиль тӧд вылын кутӧмӧн. 

Кураторнас лоӧ верктуя проектъяс серти проектнӧй комитетӧн юрнуӧдысь; 

8) проектнӧй комитет — недыр кадся ролевӧй тэчас, кодӧн веськӧдлӧ проектлӧн (проектъяс уджтаслӧн) куратор, кытчӧ пырӧны дінмуса проектнӧй офис петкӧдлысьяс, Коми Республикаса олӧмӧ пӧртысь власьт системаын органъяс петкӧдлысьяс, кодъяслӧн эмӧсь колана компетенцияяс да кодъяслы сетӧма инӧд примитны веськӧдлан помшуӧмъяс верктуя проектъяс збыльмӧдӧм серти, проект (проектъяс уджтас) серти функциональнӧй заказчик да проектӧн (проектъяс уджтасӧн) юрнуӧдысь, кодъяс нуӧдӧны проект (проектъяслысь уджтас) збыльмӧдӧм бӧрся оперативнӧй контроль, сӧгласуйтӧны проект (проектъяслӧн уджтас) серти веськӧдлан документъяссӧ, примитӧны верктуя проект серти помшуӧмъяс.  

Верктуя проектъяс серти проектнӧй комитетъяссӧ лӧсьӧдӧны дінмуса проектнӧй офислӧн помшуӧмӧн;

9) уджалан группа — проектлӧн (проектъяс уджтаслӧн) командаын отраслевӧй специалистъяслӧн функциональнӧй группа, кодӧс колӧ лӧсьӧдны сэк, кор проектыслӧн (проектъяс уджтасыслӧн) эм некымын збыльмӧдӧм серти нырвизь либӧ сійӧ тӧдчӧ канмуӧн веськӧдлан некымын отрасль вылӧ;  

10) проектӧн (проектъяслӧн уджтасӧн) юрнуӧдысь — Коми Республикаса олӧмӧ пӧртысь власьт системаын органысь чина морт, Коми Республикаса олӧмӧ пӧртысь власьт системаын органса уджалысь, организация петкӧдлысь, код серти Коми Республикаса олӧмӧ пӧртысь власьт системаын органъяс збыльмӧдӧны учредитысьлысь уджъяс да уджмогъяс, коді оперативнӧя веськӧдлӧ проект (проектъяслӧн уджтас) збыльмӧдӧмӧн, шӧр могъяс, торъя мога петкӧдласъяс лыддьӧг, могмӧдӧ урчитӧм сьӧмкуд серти проектлысь (проектъяслӧн уджтаслысь) шӧракостса, ӧнія да дыр кадся бӧртасъяс да выгӧда шедӧдӧм, проектсӧ (проектъяслысь уджтассӧ) збыльмӧдан кадколаст серти да  ногтуй дорӧ индӧм корӧмъяс серти;  

11) проект чукӧрӧн юрнуӧдысь – морт, коді уджалӧ Коми Республикаса олӧмӧ пӧртысь власьт системаын Коми Республикаса канму чинын, коді кывкутӧ проект чукӧр серти уджъяс котыртӧмысь шӧр могъяс шедӧдӧм могысь, кутшӧмъясӧс урчитӧма проект чукӧрлы, да проект чукӧрлысь шӧр могъяс шедӧдӧм бӧрся контроль нуӧдӧмысь. Проект чукӧрӧн юрнуӧдысьӧс индӧ Сӧветса президиум; 

12) проектлӧн (проектъяс уджтаслӧн) функциональнӧй заказчик – Коми Республикаса олӧмӧ пӧртысь власьт системаын орган либӧ организация, код серти Коми Республикаса олӧмӧ пӧртысь власьт системаын орган збыльмӧдӧ учредитысьлысь уджъяс да уджмогъяс, коді урчитӧ проект (проектъяслӧн уджтас) дорӧ корӧмъяс да примитӧ проектлысь (проектъяслӧн уджтаслысь) бӧртасъяссӧ. 

6.1.3. Проектнӧй уджӧн веськӧдлӧмсӧ могмӧдысь да отсасьысь органъяс, кытчӧ пырӧны: 

1) ӧтйӧза-делӧвӧй сӧвет -  проектлӧн (проектъяс уджтаслӧн) недыр кадся ролевӧй тэчас, коді пырӧдчӧ проект (проектъяслӧн уджтас) бӧртасъяс дорӧ медшӧр корӧмъяс, ногтуя бӧртасъяс да окталунлысь торъя мога петкӧдласъяс лыддьӧг урчитӧмӧ. Ӧтйӧза-делӧвӧй сӧветсӧ позьӧ котыртны ӧтйӧза да делӧвӧй ӧтувъяс, мукӧд организация да граждана котыр петкӧдлысьяс лыдысь, кодъяслы коланаӧсь лӧсялана проектлӧн (проектъяс уджтаслӧн) бӧртасъясыс;

2) проектъясӧн веськӧдлан компетенцияяслӧн дінмуса шӧрин – проектнӧй уджӧн веськӧдлӧмын отсӧг сетан орган, коді лӧсьӧдӧ да сӧвмӧдӧ велӧдан уджтасъяс комплекс, коді дасьтӧ профильяс серти кадръяс да донъялӧ проектъясӧн веськӧдлан юкӧнын компетенцияяс проектъясын (проектъяслӧн уджтасъясын) проектнӧй уджӧ пырӧдчысьясӧн пырӧдчан могъяс вылӧ;   
3) экспертнӧй группаяс – проектлӧн (проектъяслӧн уджтаслӧн) недыр кадся ролевӧй структураяс, кутшӧмъясӧс лӧсьӧдӧны проектъяс (проектъяслысь уджтасъяс) збыльмӧдӧмлы ортсысянь экспертнӧй отсӧг сетӧм могысь. Проектлӧн (проектъяслӧн уджтаслӧн) экспертнӧй группа сетӧ проектнӧй комитетлы да проектӧн (проектъяс уджтасӧн) юрнуӧдысьлы  вӧзйӧмъяс сы серти, кыдзи бурмӧдны проектлысь сюрӧссӧ да технологияяссӧ, а сідзжӧ мукӧд вӧзйӧм, кыдзи бура збыльмӧдны проектсӧ (проектъяслысь уджтассӧ). Проектлӧн (проектъяс уджтаслӧн) экспертнӧй группа отсалӧ проектӧн (проектъяслӧн уджтасӧн) юрнуӧдысьлы лӧсьӧдны окталун боксянь медбур туйяс, медым шедӧдны проектлысь (проектъяслӧн уджтаслысь) шӧр могъяссӧ да бӧртасъяссӧ, рискъяс да сьӧкыд юалӧмъяс разьӧмын воссьӧм позянлунъяс вылӧ реагируйтан мераяс.   
Проект (проектъяслысь уджтас) збыльмӧдӧм вылӧ ӧтйӧза-делӧвӧй сӧвет да экспертнӧй группаяс торъя ролевӧй тэчасъяс туйын котыртӧмыс оз ло быть коланаӧн, тырмымӧн лоӧ пыртны проектлӧн (проектъяс уджтаслӧн) командаӧ ӧтйӧза ӧтувъясысь да Коми Республикаса олӧмӧ пӧртысь власьт системаын органлӧн экспертнӧй органъясысь петкӧдлысьясӧс. 

7. Проектъясӧн веськӧдлан юӧртан система

7.1. Проектнӧй уджлы технологическӧя отсалан инструментӧн лоӧ проектъясӧн веськӧдлан юӧртан система (водзӧ ПВЮС), коді отсалӧ проектнӧй уджлы. 

7.2. ПВЮС-ӧн вӧдитчан шӧр могъясӧн лоӧны: 

1) проектъяс, проектъяслӧн уджтасъяс да проект чукӧръяс вылын уджалігӧн проектнӧй уджӧ пырӧдчысьяслысь важ ног вӧчан уджлысь процессъяс автоматизируйтӧм пыр окталунсӧ кыпӧдӧм, сы могысь, медым этшаджык видзны уджалан вынйӧрсӧ, мыйта позьӧ чинтыны сорсьӧмъяссӧ да содтыны уджъяс вӧчан ӧдсӧ;  

2) проектъясӧн, проектъяслӧн уджтасъясӧн да проект чукӧръясӧн веськӧдлӧмлысь окталунсӧ кыпӧдӧм; 

3) проектъясӧн веськӧдлан юкӧнын юӧр да тӧдӧмлунъяс чукӧртӧм, видзӧм да обработайтӧм. 

7.3. ПВЮС могмӧдӧ проектнӧй уджӧ пырӧдчысьясӧс татшӧм инструментарийӧн: 

1) проектъяс (проектъяслӧн уджтасъяс), проект чукӧръяс серти веськӧдлан документъясӧн уджъяс;

2) проектъяс (проектъяслӧн уджтасъяс) ногтуя планируйтӧм, найӧс збыльмӧдӧм бӧрся контроль; 

3) проектлысь (проектъяслӧн уджтаслысь) могъяссӧ збыльмӧдӧм да найӧс збыльмӧдӧм вылӧ став колана юӧр сетӧм;  

4) проектъясӧн веськӧдлан юкӧнын важ ног вӧчан операцияяс автоматизируйтӧм; 

5) проектъяс, проектъяслӧн уджтасъяс да проект чукӧръяс бӧрся да проектлӧн, проектъяс уджтаслӧн, проект чукӧрлӧн командаӧ пырысьяслӧн уджалан ногтуй бӧрся контроль; 

6) проектнӧй удж серти веськӧдлан помшуӧмъяс примитӧм вылӧ юӧр оперативнӧя чукӧртӧм.

7.4. ПВЮС-ын проектнӧй удж нуӧдӧмсӧ котыртӧ, координируйтӧ да сы бӧрся видзӧдӧ дінмуса проектнӧй офис. Ведомствоса проектнӧй офисъяс кывкутӧны ПВЮС-ын проектнӧй удж нуӧдӧмысь ведомствоса проектъяс да ведомствоса проектъяс серти, кутшӧмъясӧ пырӧдчӧ Коми Республикаса олӧмӧ пӧртысь власьт системаын орган, кодлӧн тэчасын лӧсьӧдӧма ведомствоса проектнӧй офиссӧ.  

8. Проектъясӧн (проектъяслӧн уджтасъясӧн)  веськӧдлан уджъяс 

8.1.  Проектӧн (проектъяслӧн уджтасӧн) веськӧдлӧм – проектлӧн (проектъяс уджтаслӧн) уджалан, финансӧвӧй да материально-техническӧй ресурсъяс планируйтӧм, котыртӧм да на бӧрся контроль проект збыльмӧдан туйлӧн став тшупӧдын. Проектӧн (проектъяслӧн уджтасӧн) веськӧдлӧмсӧ веськӧдӧма проектлысь (проектъяслӧн уджтаслысь) шӧр могъяссӧ бура олӧмӧ пӧртӧм вылӧ.  

8.2.  Проектӧн (проектъяслӧн уджтасӧн) веськӧдлӧны инӧда актъяс серти, кутшӧмъяс ладмӧдӧны проектнӧй уджсӧ, тайӧ Положение да методика вӧзйӧмъяс серти, кутшӧмъясӧс вынсьӧдӧ дінмуса проектнӧй офис. 

8.3.  Проектлӧн олан цикл.

8.3.1. Проектъясӧн веськӧдлан окталун кыпӧдӧм, планируйтӧм да контроль дорӧ подходъяс ӧтногалӧм могысь быд проектлӧн, кутшӧмӧс збыльмӧдӧны Коми Республикаса олӧмӧ пӧртысь власьт системаын органъяс,  эм олан цикл – проектын торйӧдӧм тшупӧдъяслӧн логика боксянь йитчӧмӧн сьӧрсьӧн-бӧрсьӧн мунӧм. Проект збыльмӧдан туйӧ пырӧны татшӧм тшупӧдъяс: 

1) проект вӧчны вӧзйӧм;

2) проект планируйтӧм; 

3) проект збыльмӧдӧм;

4) проект тупкӧм.

8.4.  Проект вӧчны вӧзъян тшупӧд. 

8.4.1. Проект вӧчны вӧзъян тшупӧдлӧн могӧн лоӧ проект заводитӧмсӧ вынсьӧдӧм йылысь помшуӧм примитӧм, мӧд ногӧн кӧ, проект туйын мероприятиеяс збыльмӧдӧм йылысь помшуӧм примитӧм, функциональнӧй заказчикӧс, кураторӧс да проектӧн юрнуӧдысьӧс индӧм.  

8.4.2. Проект вӧчны вӧзъян тшупӧдӧ пырӧдчысьясӧн вермӧны лоны: 

1) проект вӧзйысь;

2) дінмуса проектнӧй офис;

3) Сӧветлӧн президиум (верктуя проектъяс серти); 

4) ведомствоса координационнӧй орган;

5) ведомствоса проектнӧй офис.

8.4.3. Проект вӧчны вӧзъян тшупӧдын лӧсьӧдӧны, сӧгласуйтӧны да вынсьӧдӧны проект серти вӧзйӧм, мый лоӧ проект туйын мероприятиеяс збыльмӧдӧм йылысь вӧзйӧмӧн да кутшӧмӧс оформитӧ проект вӧзйысь.  

8.4.4. Верктуя проектъяс серти вӧзйӧмъяс сетӧмсӧ вермӧны вӧзйыны Коми Республикаса олӧмӧ пӧртысь власьт системаын колана органъяс, Коми Республикаын меставывса асвеськӧдлан органъяс, ӧтйӧза ӧтувъяс, научнӧй да мукӧд организация. 

8.4.5. Проект серти вӧзйӧмъяс дасьтӧм вылӧ подулӧн вермӧны лоны инӧда актъяс; тшӧктӧмъяс; социальнӧй тӧдчанлуна, коланлуна, экономическӧй окталуна могъяс да мытшӧдъяс; артмӧм либӧ лоны вермана мытшӧдъяс, кутшӧмъясӧс разьӧм вылӧ веськӧдӧма проект збыльмӧдӧмсӧ, либӧ позянлунъяссӧ опишитӧм, кутшӧмъясӧн колӧ вӧдитчыны  мероприятиеяс збыльмӧдӧм дырйи, кутшӧмъясӧс вӧзйӧ проект вӧзйысь. 

8.4.6. Эм кӧ Коми Республикаса Юралысьлӧн, Коми Республикаса Веськӧдлан котырлӧн, Сӧвет президиумлӧн проект дасьтыны коланлун йылысь помшуӧм, проект серти вӧзйӧм дасьтыны да сійӧс вынсьӧдны оз ков. Та дырйи лӧсьӧдӧны проектлысь паспорт да верктуя проектлысь своднӧй план (сэк, кор колӧ). 

8.4.7. Приоритетнӧй проект серти проект вӧзйысь сетӧ дінмуса проектнӧй офисӧ проект серти вӧзйӧм.

8.4.8. Дінмуса проектнӧй офис пасйӧ верктуя проект серти вӧзйӧмсӧ сылӧн воан лунсянь 3 календарнӧй лун чӧжӧн да сӧгласуйтӧ  проектлысь лоны вермана функциональнӧй заказчикпусӧ, кутшӧмӧс урчитӧма верктуя проект серти вӧзйӧмын, либӧ сетӧ вӧзйӧмъяс сійӧс вежӧм серти.  

8.4.9. Дінмуса проектнӧй офис видлалӧ верктуя проект серти вӧзйӧмсӧ сы серти, лӧсялӧ-ӧ сійӧ проектнӧй уджӧн веськӧдлан методологиялы, сійӧс пасъян лунсянь 10 календарнӧй лун чӧжӧн да ыстӧ сӧгласуйтӧм вылӧ проектлӧн лоны вермана функциональнӧй заказчиклы сэк, кор проект вӧзйысь оз ло лоны вермана функциональнӧй заказчикӧн. 

8.4.10. Проектлӧн лоны вермана функциональнӧй заказчик верктуя проект серти вӧзйӧм воан лунсянь 10 календарнӧй лун чӧжӧн сӧгласуйтӧ сійӧс Коми Республикаса олӧмӧ пӧртысь власьт системаын колана органъяскӧд, Коми Республикаын меставывса асвеськӧдлан органъяскӧд, организацияяскӧд, кодъяс серти индӧм органъяс збыльмӧдӧны учредитысьлысь уджъяс да уджмогъяс, да ыстӧ дінмуса проектнӧй офисӧ.   

8.4.11. Дінмуса проектнӧй офис ыстӧ верктуя проект серти сӧгласуйтӧм вӧзйӧмсӧ Сӧветлӧн президиумлы видлалӧм вылӧ кадколастӧ да пӧрадокын, кутшӧмъясӧс урчитӧма инӧда актъясӧн, кутшӧмъяс ладмӧдӧны проектнӧй уджсӧ. 

8.4.12. Сэк, кор эмӧсь пасйӧгъяс да вӧзйӧмъяс, лоны вермана функциональнӧй заказчик ыстӧ дінмуса проектнӧй офисӧ верктуя проект серти вӧзйӧм вылӧ кывкӧртӧд да юӧртӧ та йылысь проект вӧзйысьлы кадколастъясӧ да пӧрадокын, кутшӧмъясӧс урчитӧма методическӧй рекомендацияясӧн, кутшӧмъясӧс вынсьӧдӧ дінмуса проектнӧй офис.

8.4.13. Дінмуса проектнӧй офис проектлӧн лоны вермана функциональнӧй заказчиккӧд да верктуя проект серти вӧзйӧмсӧ вӧзйыськӧд сӧгласуйтӧмӧн вермӧны примитны помшуӧм сы йылысь, колӧ-ӧ сійӧс бурмӧдны Коми Республикаса олӧмӧ пӧртысь власьт системаын колана органъяссянь, Коми Республикаын меставывса асвеськӧдлан органъяссянь, организацияяссянь, кодъяс серти индӧм органъяс збыльмӧдӧны учредитысьлысь уджъяс да уджмогъяс, воӧм пасйӧгъяс, вӧзйӧмъяс да верктуя проект серти вӧзйӧм вылӧ кывкӧртӧд тӧд вылын кутӧмӧн.  

8.4.14. Та дырйи проектлӧн лоны вермана функциональнӧй заказчик верктуя проект серти вӧзйӧм вӧзйыськӧд ӧтув да Коми Республикаса олӧмӧ пӧртысь власьт системаын органъяслӧн, Коми Республикаын меставывса асвеськӧдлан органъяслӧн да организацияяслӧн пырӧдчӧмӧн, кодъяс серти индӧм органъясыс збыльмӧдӧны учредитысьлысь уджъяс да уджмогъяс,  верктуя проект серти вӧзйӧм воан лунсянь 10 календарнӧй лун чӧжӧн бурмӧдӧны да сӧгласуйтӧны документсӧ. 

8.4.15. Сэк, кор верктуя проект серти бурмӧдӧм вӧзйӧм сертиыс абуӧсь пасйӧгъяс, проектлӧн лоны вермана функциональнӧй заказчик ыстӧ верктуя проект серти сӧгласуйтӧм вӧзйӧмсӧ дінмуса проектнӧй офисӧ 3 календарнӧй лун чӧжӧн сійӧ лунсянь, кор помасьӧ тайӧ Положениелӧн 8.4.14 пунктын индӧм кадколастыс. 

8.4.16. Коланлун дырйи дінмуса проектнӧй офис вермӧ корны верктуя проект серти воӧм вӧзйӧм серти отраслевӧй экспертиза нуӧдӧм вылӧ Коми Республикаса олӧмӧ пӧртысь власьт системаын лӧсялана органӧс. Та дырйи дінмуса проектнӧй офисӧн верктуя проект серти вӧзйӧмсӧ видлалан кадколастыс нюжалӧ кадколаст вылӧ, кутшӧм колӧ отраслевӧй экспертиза нуӧдӧм вылӧ, но 10 календарнӧй лунысь оз дырджык, мый йылысь дінмуса проектнӧй офис юӧртӧ вӧзйысьлы.  

8.4.17. Сэк, кор верктуя проект серти вӧзйӧм серти эмӧсь ладмӧдтӧм паныд видзӧдласъяс, сійӧс бурмӧдӧм вылӧ кадколаст колян лунсянь 3 календарнӧй лун чӧжӧн проектлӧн лоны вермана функциональнӧй заказчик ыстӧ верктуя проект серти бурмӧдӧм вӧзйӧм сыӧн лӧсьӧдӧм паныд видзӧдласъяса таблицаӧн, кутшӧмӧс кырымалӧ Коми Республикаса олӧмӧ пӧртысь власьт системаын органса юрнуӧдысь, дінмуса проектнӧй офисӧ, коді ас кадӧ ыстӧ воӧм материалъяссӧ Советлӧн президиумӧн видлалӧм вылӧ кадколастын да пӧрадокын, кутшӧмъясӧс урчитӧма инӧда актъясӧн, кутшӧмъяс ладмӧдӧны проектнӧй уджсӧ. 

8.4.18. Верктуя проект серти вӧзйӧмсӧ видлалан бӧртасъяс серти Сӧветлӧн президиум примитӧ татшӧм помшуӧмъясысь ӧтиӧс: 

1) примитны верктуя проект серти вӧзйӧм, вынсьӧдны верктуя проект заводитӧмсӧ;

2) ыстыны верктуя проект серти вӧзйӧмсӧ верктуя проект вӧзйысьлы бурмӧдӧм вылӧ; 

3) вештыны верктуя проект серти вӧзйӧмсӧ. 

8.4.19. Верктуя проект серти вӧзйӧмсӧ бурмӧдӧм вылӧ ыстӧм йылысь помшуӧм Сӧветлӧн президиумӧн примитігӧн проект серти индӧм вӧзйӧмсӧ мӧдысь  видлалӧ Сӧветлӧн президиум. Вӧзйысь бурмӧдӧ проект серти вӧзйӧмсӧ да сӧгласуйтӧ лоны вермана функциональнӧй заказчиккӧд проект серти вӧзйӧм бурмӧдӧм йылысь помшуӧм примитан лунсянь 15 календарнӧй лун чожӧн. 

8.4.20. Верктуя проект серти вӧзйӧмсӧ бурмӧдӧм вылӧ кадколаст колян лунсянь 1 календарнӧй лун чӧжӧн вӧзйысь сӧгласуйтӧ сійӧс дінмуса проектнӧй офискӧд 10 календарнӧй лун чӧжӧн, кутшӧмӧс дінмуса проектнӧй офискӧд сӧгласуйтӧм бӧрын ыстӧны Сӧветлӧн президиумӧн видлалӧм вылӧ кадколастӧ да пӧрадокын, кутшӧмъясӧс урчитӧма инӧда актъясӧн, кутшӧмъяс ладмӧдӧны проектнӧй уджсӧ.   

8.4.21. Проект вӧчны вӧзъян тшупӧд помалӧмсӧ урчитысь вежтасӧн лоӧ Сӧветса президиумӧн проект заводитӧм йылысь помшуӧм примитӧм. 

8.5.  Проект планируйтан тшупӧд.

8.5.1. Проект планируйтан тшупӧдлӧн могъясӧн лоӧны проектлысь шӧр могъяссӧ, могъяссӧ да бӧртасъяссӧ, торъя мога петкӧдласъяслысь лыддьӧгсӧ стӧчмӧдӧм, проект збыльмӧдан кадколастсӧ да сьӧмкудсӧ урчитӧм, пуктӧм могъяс шедӧдӧм вылӧ проектлысь ресурсъяс оптимальнӧя юклӧм, проектлысь медшӧр вежтасъяс урчитӧм, проект серти уджъяс вӧчны заводитӧм йылысь помшуӧм примитӧм.  

8.5.2.  Тайӧ Положениелӧн 8.4.6 пунктӧн урчитӧм случай дырйи функциональнӧй заказчикпусӧ, проектлысь кураторпусӧ да юрнуӧдысьпусӧ урчитӧны планируйтан тшупӧдын. 

8.5.3. Проект планируйтӧмӧ пырӧдчысьясӧн вермӧны лоны: 

1) проектлӧн команда;

2) проектнӧй комитет (верктуя проектъяс серти);

3) дінмуса проектнӧй офис;

4) ведомствоса проектнӧй офис; 

5) ведомствоса координационнӧй офис (ведомствоса проектъяс серти);

6) Сӧветлӧн президиум (верктуя проектъяс серти). 

8.5.4. Проектнӧй комитетсӧ лӧсьӧдӧны верктуя проектъяс серти проектнӧй удж ладмӧдысь инӧда актъяс серти. 

8.5.5. Проект планируйтан тшупӧдын лӧсьӧдӧны, сӧгласуйтӧны да вынсьӧдӧны татшӧм веськӧдлан документъяс: 

1) проектлысь паспорт; 

2) верктуя проектлысь своднӧй план (коланлун дырйи). 

8.5.6. Проектлысь паспортсӧ лӧсьӧдӧ проект вӧзйысь сэк, кор прӧйдитӧма проект вӧчны вӧзъян тшупӧдсӧ. 

8.5.7. Сэк, кор проектыс пырӧ Коми Республикаӧс стратегическӧя сӧвмӧдӧмын верктуя нырвизь збыльмӧдӧмӧ, проектлысь паспортсӧ лӧсьӧдӧ Коми Республикаса олӧмӧ пӧртысь власьт системаын орган,  организация, код серти Коми Республикаса олӧмӧ пӧртысь власьт системаын орган збыльмӧдӧ учредитысьлысь уджъяс да уджмогъяс, кутшӧмъяслӧн урчитӧм уджалан юкӧнӧ пырӧ проект збыльмӧдӧм. 

8.5.8. Верктуя проектлысь паспорт лӧсьӧдысьыс ыстӧ Коми Республикаса олӧмӧ пӧртысь власьт системаын колана органъясӧ, мукӧд органӧ да организацияӧ – проектлысь мероприятиеяс лоны вермана збыльмӧдысьяслы да ӧтув збыльмӧдысьяслы, функциональнӧй заказчиклы, дінмуса проектнӧй офисӧ да ӧтйӧза-делӧвӧй сӧветӧ. Проектлысь мероприятиеяс лоны вермана збыльмӧдысьяс либӧ ӧтув збыльмӧдысьяс, функциональнӧй заказчик да дінмуса проектнӧй офис видлалӧны да сӧгласуйтӧны лӧсялана материалъяссӧ налӧн воан лунсянь 10 календарнӧй лун чӧжӧн, проектнӧй комитетӧн либӧ Сӧветса президиумӧн кӧ абу урчитӧма мӧд кадколаст. Ӧтйӧза-делӧвӧй сӧвет проект паспортлӧн воан лунсянь 10 календарнӧй лун чӧжӧн ыстӧ проектлӧн паспорт вылӧ кывкӧртӧдсӧ лӧсьӧдысьлы.  

8.5.9. Верктуя проектлысь сӧгласуйтӧм паспортсӧ лӧсьӧдысь сетӧ проектнӧй комитетлӧн матысса чукӧртчылӧм вылӧ. 

8.5.10. Проект мероприятиеяс лоны вермана збыльмӧдысьяссянь да ӧтув збыльмӧдысьяссянь, функциональнӧй заказчиксянь да дінмуса проектнӧй офисысь пасйӧгъяс воӧм дырйи лӧсьӧдысь налӧн воан лунсянь 7 календарнӧй лун чӧжӧн бурмӧдӧ верктуя проектлысь паспортсӧ да ыстӧ мӧд пӧв согласуйтӧм вылӧ. Проект мероприятиеяс лоны вермана збыльмӧдысьяс да ӧтув збыльмӧдысьяс, функциональнӧй заказчик да дінмуса проектнӧй офис мӧд пӧв сӧгласуйтӧны верктуя проектлысь бурмӧдӧм паспортсӧ мӧд пӧв сӧгласуйтӧм вылӧ сылӧн воан лунсянь 5 календарнӧй лун чӧжӧн.   

8.5.11. Приоритетнӧй проектлысь паспорт бурмӧдӧм бӧрын кӧ эмӧсь ладмӧдтӧм паныд видзӧдласъяс, проект мероприятиеяс лоны вермана збыльмӧдысьяс либӧ ӧтув збыльмӧдысьяс, функциональнӧй заказчикъяс да дінмуса проектнӧй офис мӧд пӧв сӧгласуйтӧм вылӧ кадколаст помасьӧм бӧрын 3 календарнӧй лун чӧжӧн верктуя проектлысь бурмӧдӧм  паспортсӧ паныд видзӧдласъяса таблицаӧн ыстӧны лӧсьӧдысьлы, коді найӧс босьтан лунсянь 3 календарнӧй лун чӧжӧн дасьтӧ паныд видзӧдласъяса своднӧй таблица.   

8.5.12. Сэк, кор проектса мероприятиеяс лоны вермана збыльмӧдысьяс либӧ ӧтув збыльмӧдысьяс, функциональнӧй заказчикъяс да дінмуса проектнӧй офис тайӧ Положениелӧн 8.5.10 пунктын индӧм кадколаст чӧжӧн эз ыстыны верктуя проектлысь паспортсӧ выль пӧв согласуйтӧм вылӧ паныд видзӧдласъяс, паспортыс верктуя проектын тайӧ пырӧдчысьясӧн лыддьыссьӧ сӧгласуйтӧмӧн.

8.5.13. Лӧсьӧдысьыс ыстӧ проектнӧй комитетӧ верктуя проектлысь сӧгласуйтӧм паспортсӧ ӧтйӧза-делӧвӧй сӧветлӧн либӧ проектлӧн командаӧ пырысь сійӧс петкӧдлысьяслӧн итогӧн либӧ верктуя проектлысь паспортсӧ ӧтйӧза-делӧвӧй сӧветлӧн либӧ проектлӧн командаӧ пырысь сійӧс петкӧдлысьяслӧн итогӧн паныд видзӧдласъяслӧн своднӧй таблицаӧн ӧттшӧтш тайӧ Положениелӧн 8.5.11 пунктын индӧм кадколаст кольӧм бӧрын 3 календарнӧй лун чӧжӧн.

8.5.14. Проектнӧй комитет материалъяс воӧм дырйи аслас локтан заседание вылын видлалӧ найӧс да примитӧ:

1) верктуя проектлысь паспортсӧ сӧгласуйтӧм да Сӧветса президиумӧ сійӧс сетӧм йылысь помшуӧм;

2) паныд видзӧдласъяслӧн своднӧй таблицаын вайӧдӧм паныд видзӧдласъяссӧ ладмӧдӧм йылысь помшуӧм;

3) ладмӧдтӧм паныд видзӧдласъяслӧн эмлун дырйи верктуя проектлысь паспортсӧ отраслевӧй экспертиза вылӧ ыстӧм йылысь помшуӧм; 

4) тайӧ Положениелӧн 8.5.10 пунктӧн урчитӧм пӧрадокын сійӧс бурмӧдны коланлун йылысь помшуӧм.

8.5.15. Сэк, кор примитӧны верктуя проектлысь паспортсӧ отраслевӧй экспертиза вылӧ ыстӧм да (либӧ) сійӧс бурмӧдны коланлун йылысь  помшуӧм, верктуя проектлысь паспортсӧ выль пӧв видлалӧны проектнӧй комитетлӧн локтан заседание вылын проектнӧй комитетлӧн заседание кадпассянь, кор вӧлі примитӧма тайӧ помшуӧмыс, 20 календарнӧй лунысь оз сёрджык кадколастӧ.

8.5.16. Проектнӧй комитетӧн сӧгласуйтӧм верктуя проектлысь паспортсӧ вынсьӧдӧ верктуя проектлӧн куратор, коді веськӧдлӧ верктуя проектӧн, сійӧс сӧгласуйтан лунсянь 3 календарнӧй лун чӧжӧн.

8.5.17. Верктуя проектлысь паспортсӧ ыстӧны дінмуса проектнӧй офисӧ сійӧс вынсьӧдан лунсянь 3 календарнӧй лун чӧжӧн сы могысь, медым пыртны сійӧс Сӧветса президиумӧ видлалӧм вылӧ, проектнӧй удж ладмӧдан инӧда актъясӧн урчитӧм кадколастъясӧ да пӧрадокын. 

8.5.18. Верктуя проектлысь паспортсӧ видлалан бӧртасъяс серти Сӧветса президиум примитӧ татшӧм помшуӧмъяс пиысь ӧтиӧс:

1) вынсьӧдны проект заводитӧмсӧ да пыртны проектсӧ проект чукӧрӧ;

2) ыстыны верктуя проектлысь паспортсӧ бурмӧдӧм вылӧ сэк, кор сы серти колӧ нуӧдны содтӧд удж, сы лыдын проектсӧ сьӧмӧн могмӧдан, содтӧд мероприятиеяс пыртан юалӧмъяс серти;

3) збыльмӧдны проектсӧ кыдзи ведомствоса проект.

8.5.19. Проектӧн юрнуӧдысь артмӧдӧ верктуя проектлысь своднӧй план  верктуя проект заводитӧм бӧрын да сэк, кор Сӧветса президиум примитӧ  верктуя проектлысь своднӧй план лӧсьӧдӧм йылысь помшуӧм.

8.5.20. Верктуя проектлысь своднӧй плансӧ дасьтӧны методика боксянь рекомендацияяс тӧд вылын кутӧмӧн, кутшӧмъясӧс вынсьӧдӧ дінмуса проектнӧй офис.

8.5.21. Проектӧн юрнуӧдысь могмӧдӧ верктуя проектлысь своднӧй план лӧсьӧдӧмсӧ верктуя проектлысь своднӧй план лӧсьӧдӧм йылысь Сӧветса президиумӧн помшуӧм примитан лунсянь 10 календарнӧй лунысь оз дырджык кадколастӧ да ыстӧ сійӧс проектын пырӧдчысьяслы, дінмуса проектнӧй офисӧ да экспертнӧй группаӧ сӧгласуйтӧм вылӧ. Верктуя проектлысь своднӧй плансӧ сӧгласуйтӧны сійӧс босьтан лунсянь 10 календарнӧй лун чӧжӧн лӧсялана итог дасьтӧмӧн. Верктуя проектлысь своднӧй план лӧсьӧдан да сӧгласуйтан ӧтувъя кадколастыс оз вермы лоны Сӧветса президиумӧн верктуя проектлысь своднӧй план лӧсьӧдӧм йылысь помшуӧм примитан лунсянь 21 календарнӧй лунысь дырджык сэк, кор верктуя проект заводитӧмсӧ вынсьӧдігӧн  абу урчитӧма мӧд кадколаст.

8.5.22. Верктуя проектлысь сӧгласуйтӧм своднӧй плансӧ пыртӧ проектнӧй комитетӧ проектӧн юрнуӧдысь.

8.5.23. Проектнӧй комитет верктуя проектлӧн своднӧй план воӧм дырйи видлалӧ сійӧс да примитӧ:

1) верктуя проектлысь своднӧй план сӧгласуйтӧм йылысь помшуӧм;

2) проектнӧй удж ладмӧдан инӧда актъясӧн урчитӧм кадколастъясӧ да пӧрадокын сійӧс бурмӧдны коланлун йылысь помшуӧм.

8.5.24. Проектнӧй комитетӧн верктуя проектлысь сӧгласуйтӧм своднӧй плансӧ вынсьӧдӧ верктуя проектлӧн куратор, коді веськӧдлӧ проектнӧй комитетӧн, проектнӧй комитетӧн сійӧс сӧгласуйтан лунсянь 3 календарнӧй лун чӧжӧн. 

8.5.25. Верктуя проектлысь вынсьӧдӧм своднӧй плансӧ сійӧс вынсьӧдан лунсянь 3 календарнӧй лун чӧжӧн верктуя проектлӧн куратор ыстӧ проектӧн юрнуӧдысьлы ПВЮС-ӧ пыртӧм мыччӧдъяс выльмӧдӧм вылӧ.

8.5.26. Коми Республикаса ӧти канму уджтас збыльмӧдан юкӧнлы лӧсялана проект петкӧдчӧ  Коми Республикаса тайӧ канму уджтасын сійӧс артмӧдысь элементъясӧн.
8.5.27. Проект, мый йитчӧ Коми Республикаса канму ӧткымын уджтас збыльмӧдан юкӧнкӧд,  петкӧдчӧ  Коми Республикаса лӧсялана канму уджтасъясын сійӧс артмӧдысь элементъясӧн.

8.5.28. Проектсӧ сьӧмӧн могмӧдӧны юкӧнъясӧн либӧ тырвыйӧ федеральнӧй сьӧмкуд, сьӧмкудйысь ӧтдор канму фондъяслӧн сьӧмкуд, Коми Республикаса республиканскӧй сьӧмкуд, Коми Республикаын меставывса сьӧмкудъяс сьӧм тшӧт весьтӧ, канму корпорацияяслӧн, йӧзлы восьса акционер котыръяслӧн канму пырӧдчӧмӧн, ӧтйӧза, наука да мукӧд организацияяслӧн сьӧм тшӧт весьтӧ веськӧдлан документъяс вынсьӧдӧм бӧрын да на серти, мукӧдтор кӧ абу урчитӧма Сӧветса президиумлӧн помшуӧмъясӧн.

8.5.29. Верктуя проектъяс збыльмӧдӧм могысь кырымалӧм контрактъяс бӧрся колӧ видзӧдны сы боксянь, кыдзи вӧдитчӧны казнаысь сьӧмӧн республиканскӧй сьӧмкуд йылысь Коми Республикаса оланпас серти.

8.5.30. Проект планируйтан тшупӧдсӧ помалан вежтасӧн лоӧ проектлысь паспортсӧ да верктуя проектлысь своднӧй плансӧ (кор сійӧ эм) вынсьӧдӧм.

8.5.31.  Сӧветса президиумӧн проект заводитӧмсӧ вынсьӧдігӧн верктуя проектлӧн паспортыс лоӧ Коми Республикаса олӧмӧ пӧртысь власьт системаын органъясса чина йӧзӧс, Коми Республикаса олӧмӧ пӧртысь власьт системаын органъясса уджалысьясӧс, организацияясӧс петкӧдлысьясӧс, кодъяс серти  Коми Республикаса олӧмӧ пӧртысь власьт системаын органъяс збыльмӧдӧны учредитысьлысь уджсӧ да уджмогъяссӧ, а сідзжӧ мукӧд организацияӧс петкӧдлысьясӧс (накӧд сӧгласуйтӧмӧн) проектлӧн командаӧ пыртӧм вылӧ подулӧн.

 8.6. Проект збыльмӧдан тшупӧд.

8.6.1. Проект збыльмӧдан тшупӧдлӧн могӧн лоӧ уджъяс вӧчӧм, кадколастъясӧ кутчысьӧм да уджъяс вӧчан ногтуй бӧрся видзӧдӧм, проектлӧн этапъяслысь бӧртасъяссӧ примитӧм, кутшӧмъясӧс урчитӧма верктуя проектлӧн вынсьӧдӧм своднӧй планӧн (сэк, кор верктуя проектлысь своднӧй плансӧ  эз лӧсьӧдны, верктуя проектлысь паспортсӧ подулалан календарнӧй план серти).

8.6.2. Проектӧн юрнуӧдысь коланлун дырйи лӧсьӧдӧ проектлысь уджалан план верктуя проектлӧн паспорт либӧ верктуя проектлӧн своднӧй план подув вылын методика боксянь рекомендацияяс тӧд вылын кутӧмӧн, кутшӧмъясӧс вынсьӧдӧ дінмуса проектнӧй офис. Проектӧн юрнуӧдысь ачыс урчитӧ сійӧс лӧсьӧдны коланлунсӧ. Проектлӧн (проектъяс уджтаслӧн) уджалан планын юӧрсӧ колӧ выльмӧдны проект (проектъяслысь уджтас) збыльмӧдігӧн.

8.6.3. Проект збыльмӧдан тшупӧдӧ пырӧдчысьясӧн вермӧны лоны: 

1) проектлӧн команда;

2) проектнӧй комитет (верктуя проектъяс серти);

3) дінмуса проектнӧй офис; 

4) ведомствоса проектнӧй офис; 

5) ведомствоса координационнӧй орган (ведомствоса проектъяс серти);

6) Сӧветса президиум (верктуя проектъяс серти).

8.6.4. Проект збыльмӧдан тшупӧдын лӧсьӧдӧны, сӧгласуйтӧны да вынсьӧдӧны татшӧм веськӧдлан документъяс:

1) проект збыльмӧдӧм йылысь отчёт;

2) проект серти вежсьӧмъяс вылӧ запрос (коланлун дырйи); 

3) проект кадысь водзджык тупкӧм вылӧ запрос (коланлун дырйи);

4) проект прӧдуктъяс да бӧртасъяс примитан сёрнигижӧд.

8.6.5. Верктуя проектӧн юрнуӧдысь дасьтӧ ПВЮС-ӧ верктуя проект збыльмӧдӧм йылысь отчёт тайӧ Положениелӧн 9.4 пунктӧн урчитӧм пӧрадокын. Дінмуса проектнӧй офис верктуя проект збыльмӧдӧм йылысь отчёт подув вылын, кутшӧмӧс йӧзӧдӧма  ПВЮС-ын, нуӧдӧ проектлӧн статус серти мониторинг да видзӧдӧ проект серти уджъяс вӧчан ногтуй бӧрся.  

8.6.6. Верктуя проект збыльмӧдӧм йылысь отчётӧ колӧ пыртны удж вӧчан статус (мунӧм) йылысь стӧч да тырвыйӧ тӧдмӧгъяс, сы лыдын уджъяс помалан тшупӧд, збыль вӧчан темпъяс, артмӧм мытшӧдъяс, рискъяс, проектлӧн своднӧй планысь (кор сійӧ эм), кор сійӧ абу – верктуя проектлысь паспорт подулалан календарнӧй планысь бокӧ кежӧмъяс йылысь юӧр.

8.6.7. Колӧ, медым верктуя проект збыльмӧдӧм йылысь отчёт серти верктуя проектӧн юрнуӧдысь вермис анализируйтны проект збыльмӧдӧмсӧ, урчитны торъя мога петкӧдлас збыль лыддьӧглӧн планируйтӧмысь бокӧ кежан тӧдчанлунсӧ, рискъяссӧ да коланлун дырйи примитны бокӧ кежӧмъяс да рискъяс вылӧ тӧдчан методъяс йылысь помшуӧм.

8.6.8. Сэк, кор верктуя проект збыльмӧдӧм йылысь отчётын эмӧсь збыль бӧртасъяс да проектлӧн торъя мога петкӧдлас лыддьӧг, кутшӧмъяс вӧсна вежсьӧны вежтасъяс серти кадколастъяс, вежсьӧ проектлӧн сьӧмкудйыс, вежсьӧ проект прӧдуктлӧн ногтуйыс, проектӧн юрнуӧдысьлы колӧ сӧгласуйтны да пырны вежсьӧмъяс верктуя проектлӧн паспортӧ да (либӧ) проектлӧн своднӧй планӧ (кор сійӧ эм) верктуя проект збыльмӧдӧм йылысь отчёт вынсьӧдан лунсянь 7 календарнӧй лун чӧжӧн. Та могысь проектӧн юрнуӧдысь лӧсьӧдӧ проект серти вежсьӧмъяс вылӧ запрос. Проект вежӧм вылӧ запрос сӧгласуйтан да вынсьӧдан пӧрадоксӧ урчитӧма тайӧ Положениелӧн 10 юкӧдын.

8.6.9.  Сэк, кор верктуя проект збыльмӧдӧм йылысь отчётын эмӧсь збыль бӧртасъяс да проектлӧн торъя мога петкӧдлас лыддьӧг, кутшӧмъяс вӧсна оз ло коланлуныс ӧнія условиеясын водзӧ збыльмӧдны проектсӧ, верктуя проект серти ПВЮС-ын вайӧдӧм мыччӧдъяссӧ видлалӧм подув вылын проектнӧй комитет вермӧ вӧзйыны вӧчны верктуя проект кадысь водз тупкӧм йылысь запрос. Та могысь проектнӧй комитет лӧсьӧдӧ верктуя проект кадысь водз тупкӧм вылӧ запрос да ыстӧ сійӧс Сӧветса президиумӧ видлалӧм вылӧ, коді примитӧ верктуя проект водзӧ збыльмӧдӧм либӧ кадысь водз тупкӧм йылысь помшуӧм.

8.6.10. Верктуя проект кадысь водз тупкӧм йылысь запроссӧ вӧзйӧны вӧчны да верктуя проект водзӧ збыльмӧдӧм йылысь либӧ кадысь водз тупкӧм йылысь помшуӧм примитӧны методика боксянь рекомендацияяс тӧд вылын кутӧмӧн, кутшӧмъясӧс вынсьӧдӧ дінмуса проектнӧй офис.

8.6.11. Проектлӧн команда проект кадысь водз тупкӧм йылысь помшуӧм примитан лунсянь 10 календарнӧй лунысь оз дырджык примитӧ босьтӧм шӧракоста бӧртасъяс, прӧдуктъяс, пасйӧ шедӧдӧмторсӧ проектлӧн торъя мога петкӧдласъяслӧн лыддьӧг юкӧнын. Босьтӧм шӧракоста бӧртасъяс, прӧдуктъяс примитӧм йылысь помшуӧмсӧ проектлӧн администратор пасйӧ проектлысь прӧдуктъяс да проектлысь бӧртасъяс примитан сёрнигижӧдын.

8.6.12. Проектлысь этап помалӧм йылысь помшуӧм примитан муртӧсъясӧн лоӧны этапса шӧр могъяс шедӧдӧм, этаплӧн урчитӧм кадколаст вылӧ уджъяс вӧчӧм, торъя мога петкӧдлас лыддьӧг шедӧдӧм да став колана документ кырымалӧм, кутшӧмъяс урчитӧны проект серти торъя этап збыль помалӧмсӧ, шӧракоста бӧртасъяс шедӧмсӧ, проектнӧй уджын пырӧдчысьӧн лӧсялана документъяс кырымалӧмсӧ.

8.6.13. Проектлӧн команда проект серти став уджсӧ вӧчан да сылӧн шӧр могъяссӧ шедӧдан лунсянь да 10 календарнӧй лунысь оз дырджык кадколастӧ примитӧ проектлысь (проектъяслӧн уджтаслысь) прӧдуктъяссӧ да бӧртасъяссӧ, сӧгласуйтӧ да вынсьӧдӧ проектлысь прӧдуктъяс да бӧртасъяс примитан сёрнигижӧдсӧ. Та дырйи функциональнӧй заказчиклы колӧ быть участвуйтны проектлысь прӧдуктъяс да бӧртасъяс примитӧмын.

8.6.14. Проект збыльмӧдан тшупӧдлӧн вежтасӧн лоӧ проектлӧн командаӧн проектлысь прӧдуктъяс да бӧртасъяс примитӧм да проектлысь шӧр могъяссӧ, бӧртасъяссӧ да проектлысь торъя мога петкӧдлас лыддьӧг шедӧдӧм.

 8.7. Проект тупкан тшупӧд.

8.7.1. Проект тупкан могӧн лоӧ проект збыльмӧдан итогъяс вӧчӧм, проектсӧ официальнӧя тупкӧм.

 8.7.2. Проект тупкан тшупӧдӧ пырӧдчысьясӧн вермӧны лоны: 

1) проектлӧн команда;

2) проектнӧй комитет (верктуя проектъяс серти);

3) дінмуса проектнӧй офис; 

4) ведомствоса проектнӧй офис; 

5) ведомствоса координационнӧй орган (ведомствоса проектъяс серти);

6) Сӧветса президиум (верктуя проектъяс серти).

8.7.3. Проект тупкан тшупӧдын лӧсьӧдӧны, сӧгласуйтӧны да вынсьӧдӧны проект серти итоговӧй отчёт.

8.7.4. Проектлӧн командаӧн проект тупкӧм йылысь, сы лыдын и проект кадысь водз помалӧм йылысь помшуӧм примитан лунся 10 календарнӧй лунысь оз дырджык кадколастӧ проект тупкан тшупӧдын верктуя проект серти итоговӧй отчётсӧ лӧсьӧдӧ проектӧн юрнуӧдысь, сӧгласуйтӧны функциональнӧй заказчик, верктуя проектын медшӧр пырӧдчысьяс, проектнӧй комитет да сетӧны дінмуса проектнӧй офисӧ сійӧс сӧгласуйтӧм да Сӧветса президиум вылӧ петкӧдӧм могысь.

8.7.5. Проект серти итоговӧй отчётсӧ вынсьӧдӧ верктуя проектлӧн куратор.

8.7.6. Верктуя проект серти итоговӧй отчёт вынсьӧдӧм йылысь помшуӧм примитан муртӧсъясӧн лоӧны проектнӧй уджӧн веськӧдлан методология корӧмъяслы лӧсялӧм, проектлӧн командакӧд сӧгласуйтӧм, збыльмӧдӧм проектлӧн вермӧмъяс: проектлысь шӧр могсӧ шедӧдӧм да проектлысь планируйтан бӧртасъяссӧ босьтӧм, проектлӧн командаӧн проектлысь прӧдуктъяс да бӧртасъяс примитӧм, проектлӧн кадколастъясӧ да сьӧмкудйӧ кутчысьӧм.

8.7.7. Проект тупкан тшупӧдлӧн вежтасӧн лоӧ верктуя проектлӧн кураторӧн вынсьӧдӧм верктуя проект серти итоговӧй отчёт, кӧні донъялӧны проектӧн веськӧдлан ногтуйсӧ да проектлӧн командаын пырӧдчысьяслысь ӧтувъя уджсӧ, мый подув вылын Сӧветса президиум примитӧ верктуя проект тупкӧм йылысь помшуӧм.

8.8. Проектъяслысь уджтасъяссӧ збыльмӧдан туйыс сэтшӧм жӧ, кутшӧм проектлӧн збыльмӧдан туйыс. 

8.9. Проектъяслӧн уджтасӧн веськӧдлӧны сэтшӧм жӧ ногӧн, кыдзи веськӧдлӧны верктуя проектъясӧн збыльмӧдан туйлӧн став тшупӧдъясын.

8.10. Ведомствоса проектъяс серти проект збыльмӧдан туйлӧн став тшупӧдын Сӧветса президиумлысь да проектнӧй комитетлысь уджсӧ вӧчӧ ведомствоса ладмӧдысь орган Коми Республикаын проектнӧй уджын ӧткымын пырӧдчысьлӧн ӧтув уджалан пӧрадок йылысь положение серти, кутшӧмӧс вынсьӧдӧма Коми Республика Веськӧдлан котырӧн, а дінмуса проектнӧй офислысь уджсӧ – ведомствоса проектнӧй офис.

8.11. Сэк, кор дінмуса проектнӧй офис абу сӧглас ведомствоса координационнӧй органлӧн помшуӧмӧн, вермӧ висьтавны торъя видзӧдлас да вӧзйыны видлавны лӧсялана юалӧмсӧ Сӧветса президиумлы.

 8.12. Проект (проектъяслӧн уджтас) серти веськӧдлан документъяс. 

8.12.1. Проект (проектъяслӧн уджтас) серти веськӧдлан документъяс подув вылын веськӧдлӧны проектъясӧн (проектъяслӧн уджтасъясӧн) Коми Республикаса олӧмӧ пӧртысь власьт системалӧн органъясын.

8.12.2. Проект (проектъяслӧн уджтас) серти веськӧдлан документъясӧ пырӧны:

1) проект (проектъяслӧн уджтас) серти вӧзйӧм – проект (проектъяслӧн уджтас) серти документ, кӧні петкӧдлӧма проект (проектъяслӧн уджтас) пыдди мероприятиеяслысь комплекс збыльмӧдӧм йылысь вӧзйӧм, кытчӧ пырӧ проект (проектъяслӧн уджтас) серти ӧтувъя мӧвп, мытшӧдъяс опишитӧм, збыльмӧдӧм вылӧ подувъяс, проектлысь (проектъяслӧн уджтаслысь) шӧр могъяс да прӧдуктъяс, шӧр могъяс шедӧдан подув подходъяс да способъяс, этапъяс да формаяс йылысь юӧр, кадколастъяс, сьӧмкуд донъялӧмсӧ подулалӧм, рискъяс да проект (проектъяслӧн уджтас) йылысь мукӧд тӧдмӧг;

2) проектлӧн (проектъяс уджтаслӧн) паспорт – проект (проектъяслӧн уджтас) серти документ, кӧні вынсьӧдӧны проектлысь (проектъяслӧн уджтаслысь) медшӧр параметръяссӧ (проект (проектъяслысь уджтас) збыльмӧдан кадколастъяс, сылысь сьӧмкудсӧ, торъя мога петкӧдлас лыддьӧгсӧ да проект (проектъяслӧн уджтас) серти шӧр юӧр: проект (проектъяслӧн уджтас) ним, проектын (проектъяслӧн уджтасын) пырӧдчысьяс, проект (проектъяслысь уджтас) вӧзйӧм вылӧ подувъяс, налӧн шӧр могъяс, могъяс, торъя мога петкӧдлас лыддьӧгъяс, вермӧмъяслӧн муртӧсъяс, налысь шӧр могъяс да могъяс шедӧдан способъяс, налӧн мукӧд проекткӧд да проектъяслӧн уджтаскӧд йитчӧм, вежтасъяслӧн план, проект (проектъяслысь уджтас) збыльмӧдан юкӧнын Коми Республикаса канму уджтас лыддьӧг;

3) проектлӧн (проектъяс уджтаслӧн) своднӧй план – проект (проектъяслӧн уджтас) серти документ, кытчӧ пырӧны: проектлӧн (проектъяс уджтаслӧн) вежтасъяс серти план,  проект (проектъяслӧн уджтас) серти сӧгласуйтӧмъяслӧн контрольнӧй мероприятиеяслӧн план, проект (проектъяслысь уджтас) сьӧмӧн могмӧдан план, проектӧн (проектъяслӧн уджтасӧн) веськӧдлан план. Проектлысь (проектъяслӧн уджтаслысь) своднӧй плансӧ лӧсьӧдӧны сӧмын верктуя проектъяс серти да Сӧветса президиумлӧн помшуӧм серти;
4) проектлӧн (проектъяс уджтаслӧн) уджалан план – проект (проектъяслӧн уджтас) серти документ, мый лоӧ проектлӧн (проектъяс уджтаслӧн) торъя мога петкӧдлас збыль лыддьӧг планируйтӧмаяскӧд ӧткодялӧм, а сідзжӧ проект (проектъяслысь уджтас) збыльмӧдан торъя мога петкӧдлас лыддьӧг бӧрся видзӧдӧм да сы серти мониторинг нуӧдӧм вылӧ подулӧн;
5) проект (проектъяслысь уджтас) збыльмӧдӧм йылысь отчёт –  проект (проектъяслӧн уджтас) серти документ, кытчӧ пырӧны проектлӧн (проектъяс уджтаслӧн) ӧнія серпас, сы лыдын проектлысь (проектъяслӧн уджтаслысь) шӧракоста бӧртасъяс да вежтасъяс шедӧдӧм, проектлӧн (проектъяс уджтаслӧн) рискъяс да найӧс чинтан способъяс йылысь юӧр. 
6) проект (проектъяслӧн уджтас) серти вежӧм вылӧ запрос – проект (проектъяслӧн уджтас) серти документ, кытчӧ пырӧ проектлысь (проектъяслӧн уджтаслысь) параметръяс вежӧм серти вӧзйӧм, кутшӧмъясӧс вынсьӧдӧма верктуя проектлӧн (проектъяс уджтаслӧн) паспортын да своднӧй планын (кор сійӧ эм), кытчӧ пырӧ вӧзйӧм вежсьӧмсӧ быд боксянь опишитӧм, а сідзжӧ проект (проектъяслӧн уджтас) вылӧ тӧдчӧм сэк, кор сійӧс примитӧны либӧ дугӧдӧны;

7) проект (проектъяслысь уджтас) кадысь водз тупкӧм вылӧ запрос – проект (проектъяслӧн уджтас) серти документ, кытчӧ пырӧ проект (проектъяслысь уджтас) тупкӧм йылысь вӧзйӧм сэк, кор бырӧ сылӧн коланлуныс либӧ абу сійӧс водзӧ збыльмӧдны позянлуныс, кытчӧ пырӧ проект (проектлысь уджтас) тупкан помкаяссӧ опишитӧм, бӧртасъяс анализируйтӧм да проект (проектъяслысь уджтас) тупкӧмкӧд йитӧдын уджъяс вӧчан пӧрадок йылысь вӧзйӧмъяс;

8) проектлысь (проектъяслӧн уджтаслысь) прӧдуктъяс примитан сёрнигижӧд – проект (проектъяслӧн уджтас) серти документ, кутшӧм эскӧдӧ проектлысь (проектъяслӧн уджтаслысь) прӧдуктъяс примитӧмсӧ;

9) проект (проектъяслӧн уджтас) серти итоговӧй отчёт – проект (проектъяслӧн уджтас) серти документ, кытчӧ пырӧ проектлысь (проектъяслӧн уджтаслысь) вермӧмъяссӧ донъялӧм, сы лыдын проектса (проектъяслӧн уджтасса) прӧдуктъяслӧн функциональнӧй заказчиклӧн корӧмъяслы, проектлӧн (проектъяс уджтаслӧн) шӧр могъяслӧн да торъя мога петкӧдлас лыддьӧглӧн лӧсялӧм, проект (проектъяслысь уджтас) олӧмӧ пӧртан кадколастъясӧ да сьӧмкудйӧ кутчысьӧм йылысь донъялӧм, ӧтувъя чӧжӧм сям, проект (проектъяслысь уджтас) збыльмӧдан итогъяс серти рекомендацияяс, проектлӧн (проектъяс уджтаслӧн) командаын пырӧдчысьяслысь уджалан ногтуйсӧ да ӧтувъя уджсӧ донъялӧм.

8.12.3. Проект (проектъяслӧн уджтас) серти веськӧдлан документ формаяссӧ урчитӧны методика боксянь рекомендацияясӧн, кутшӧмъясӧс вынсьӧдӧ дінмуса проектнӧй офис.

9. Проектъяс (проектъяслысь уджтасъяс) збыльмӧдӧм серти мониторинг 

9.1. Проект (проектъяслысь уджтасъяс) збыльмӧдӧм серти мониторинг – тайӧ проектъяслысь (проектъяслӧн уджтасъяслысь) збыль параметръяс мурталан, проектъяслӧн (проектъяс уджтасъяслӧн) збыль параметръяслысь планӧвӧйысь бокӧ кежӧмсӧ арталан, налысь помкаяссӧ анализируйтан, проектъяс (проектъяслысь уджтасъяс) збыльмӧдӧмсӧ прогнозируйтан, лоны вермана стӧчмӧдан тӧдчӧмъяс урчитӧм, сӧгласуйтӧм да збыльмӧдӧм серти веськӧдлан помшуӧмъяс примитан мероприятиеяс.

9.2. Проектъяс збыльмӧдӧм серти мониторинг нуӧдӧны:

1) проектлӧн кадколастъяс серти;

2) проектлӧн сьӧмкуд серти;

3) проектлӧн торъя мога петкӧдлас лыддьӧг серти;

4) проектлӧн рискъяс серти.

9.3. Проектъяс збыльмӧдӧм серти мониторинг нуӧдӧны сы могысь, медым могмӧдны колана юӧрӧн, сы лыдын и медым петкӧдлыны сійӧс дінмуӧн веськӧдлӧм серти лӧсьӧдан юӧртан системаын Коми Республикаса канму уджтасъяс, проектъяс да сьӧмӧн могмӧдан ыджда серти да проект серти, и помшуӧм ӧдйӧ примитӧм могысь.

9.4. Проект серти проект збыльмӧдӧм йылысь отчёт дасьтӧмсӧ, сӧгласуйтӧмсӧ да петкӧдлӧмсӧ котыртӧны быд вежон верктуя проектъяс серти либӧ кык вежоннас ӧтчыд ведомствоса проектъяс серти.

Проектӧн юрнуӧдысь быд вежон, вежонлӧн бӧръя уджалан лунысь оз сёрджык, лӧсьӧдӧ ПВЮС-ӧ проект збыльмӧдӧм йылысь отчёт (проектлысь паспорт, верктуя проектлысь своднӧй план (кор сійӧ эм), проект збыльмӧдӧм серти тшӧктӧмъяс збыльмӧдан юкӧнын проект збыльмӧдӧм серти мониторинглысь мыччӧдъяс). Проектӧн юрнуӧдысь выльмӧдӧ проект серти веськӧдлан документъяссӧ да ас кадӧ пыртӧ колана юӧр ПВЮС-ӧ.

9.5. Проект збыльмӧдӧм серти мониторинглысь мыччӧдъяссӧ урчитӧны методика боксянь рекомендацияяс тӧд вылын кутӧмӧн, кутшӧмъясӧс вынсьӧдӧ дінмуса проектнӧй офис.

9.6. Проектнӧй офис анализируйтӧ ПВЮС-ӧ сетӧм лӧсялана проект збыльмӧдӧм йылысь юӧр, кор колӧ, вӧзйӧ видлавны лӧсялана юалӧмъяссӧ ведомствоса координационнӧй органлӧн, проектнӧй комитетлӧн либӧ Сӧветса президиумлӧн заседаниеяс вылын проектӧн веськӧдлан профилькӧд йитӧдын.

9.7.  Мониторинглысь мыччӧдъяссӧ сы серти, кыдзи збыльмӧдӧны верктуя проектсӧ,  видлалӧны проектнӧй комитетлӧн  заседаниеяс вылын, ведомствоса проектсӧ – ведомствоса координационнӧй органлӧн заседание вылын. Проект збыльмӧдӧм йылысь юӧрсӧ юӧртӧ проектӧн юрнуӧдысь. Проект збыльмӧдан рискъяс аддзигӧн, коланлун дырйи пыртны вежсьӧмъяс верктуя проектлӧн паспортӧ да (либӧ) своднӧй планӧ (кор сійӧ эм), проект збыльмӧдӧм йылысь юӧр дорӧ содтӧд юӧртӧны примитӧм мераяс йылысь юӧр да (либӧ) сетӧны стӧчмӧдан удж серти мероприятиеяс йылысь лӧсялана вӧзйӧмъяс.

9.8. Сӧветса президиумлӧн, проектнӧй комитетлӧн либӧ ведомствоса координационнӧй органлӧн заседаниеяс кежлӧ проектъяс збыльмӧдӧм серти  мониторинглысь мыччӧдъяссӧ сетӧ лӧсялана проектнӧй офис проектӧн веськӧдлан профилькӧд йитӧдын.

9.9. Проект збыльмӧдӧм серти мониторингсӧ нуӧдӧны проектлысь паспорт вынсьӧдӧм йылысь помшуӧм примитан лунсянь да помалӧны сійӧс тупкӧм йылысь помшуӧм примитан лунӧ.

9.10. Проектъяслысь уджтас збыльмӧдӧм серти мониторингсӧ нуӧдӧны сэтшӧм жӧ ногӧн, кыдзи и проект збыльмӧдӧм серти мониторингсӧ.

 10. Проектын (проектъяслӧн уджтасын) вежсьӧмъясӧн веськӧдлӧм
10.1. Проектын (проектъяслӧн уджтасын) вежсьӧмъясӧн веськӧдлӧм – тайӧ проектӧн (проектъяслӧн уджтасӧн) веськӧдлӧм, мыйлӧн бӧртасӧн лоӧ параметръяс вежӧм, кутшӧмъяс эмӧсь проектлӧн (проектъяс уджтаслӧн) паспортын да верктуя проектлӧн (проектъяс уджтаслӧн) своднӧй планын (кор сійӧ эм), сы могысь, медым бырӧдны проектлӧн (проектъяс уджтасъяслӧн) торъя мога петкӧдласъяслӧн планируйтӧм лыддьӧг да збыль шедӧдӧм бӧртасъяс донъялӧм вылын подулалӧм торъя мога петкӧдласъяслӧн прогнознӧй лыддьӧг костын бокӧ кежӧмсӧ, а сідзжӧ проектлӧн (проектъяс уджтаслӧн) командаын пырӧдчысьяслы лоны вермана вежсьӧмъяс йылысь водзвыв юӧртӧм.

10.2. Проектлысь вынсьӧдӧм параметръяссӧ вежны коланлуныс вермас артмыны ортсыса (экологическӧй, политическӧй, войтыркостса, технологическӧй) да (либӧ) пытшкӧсса факторъяс вӧсна (функциональнӧй заказчикӧн вежӧм, проектлӧн торъя мога петкӧдлас збыль лыддьӧглӧн планируйтӧмысь бокӧ кежӧм, сы лыдын уджъяс вӧчигӧн торкалӧмъяс лэдзӧмкӧд йитӧдын, проект чукӧрлысь параметръяс вежӧм, проектлӧн командаӧ пырысьяслӧн вежсьӧм).

10.3. Проект збыльмӧдӧм бӧрся контрольсӧ да вежсьӧмъясӧн веськӧдлӧмсӧ (коланлун дырйи) збыльмӧдӧны дугдывтӧг да пӧртӧны олӧмӧ проект збыльмӧдан став тшупӧд вылын.

10.4. Вежсьӧмъясӧн веськӧдлӧмсӧ збыльмӧдӧны проект серти вежсьӧмъяс вылӧ запрос дасьтӧмӧн, сӧгласуйтӧмӧн да вынсьӧдӧмӧн.

10.5. Проектӧн юрнуӧдысь котыртӧ проектлӧн параметръясӧ вежсьӧмъяс пыртӧмсӧ, кутшӧмъяс эмӧсь проектлӧн паспортын да верктуя проектлӧн своднӧй планын (кор сійӧ эм):

1) ас кӧсйӧм серти;

2) проектлӧн командаын пырӧдчысьяссянь проект серти вежсьӧмъяс вылӧ воӧм запрослӧн проект подув вылын, кӧні подулалӧма вежсьӧмъяс пыртны коланлунсӧ;

3) проектнӧй комитетлӧн тшӧктӧм серти (верктуя проектъяс серти);

4) проект чукӧрӧн юрнуӧдысьлӧн тшӧктӧм серти, кӧні збыльмӧдӧны проект;

5) проектнӧй офислӧн тшӧктӧм серти;

6) Сӧветса президиумлӧн тшӧктӧм серти.

10.6. Проект серти вежсьӧмъяс вылӧ запроссӧ дасьтӧ проектӧн юрнуӧдысь проектлӧн администраторӧн отсалігӧн. Проект серти вежсьӧмъяс вылӧ запрос дасьтан кадколастӧн лоӧ проектнӧй комитетлысь, проектнӧй офислысь, проект чукӧрӧн юрнуӧдысьлысь либӧ Сӧветса президиумлысь лӧсялана тшӧктӧм босьтан лунсянь 4 календарнӧй лун.

10.7. Проектӧн юрнуӧдысь могмӧдӧ:
1) проектнӧй комитеткӧд либӧ ведомствоса проектъяс серти ведомствоса координационнӧй органкӧд, а сідзжӧ проект чукӧрӧн юрнуӧдыськӧд, кӧні збыльмӧдӧны проектсӧ, верктуя проект серти вежсьӧмъяс вылӧ запрос сӧгласуйтӧм;

2) проект серти вежсьӧмъяс вылӧ запрос проектлӧн кураторӧн  вынсьӧдӧм. 
10.8. Проект серти вежсьӧмъяс вылӧ запрос сӧгласуйтӧм да вынсьӧдӧм вылӧ тайӧ Положениелӧн 10.7 пунктын индӧм верктуя проектлӧн быд пырӧдчысьлы сетсьӧ сійӧс босьтан лунсянь 3 календарнӧй лунысь оз дырджык.

10.9. Проектлӧн администратор проект серти вежсьӧмъяс вылӧ запрос вынсьӧдан лунсянь ӧти календарнӧй лун чӧжӧн пыртӧ вежсьӧмъяс ПВЮС-ын проектлӧн параметръясӧ.

10.10. Проектӧн юрнуӧдысь юӧртӧ проектлӧн командалы проектлӧн параметръясын вынсьӧдӧм вежсьӧмъяс йылысь татшӧм вежсьӧмъяс вынсьӧдан лунсянь 1 календарнӧй лун чӧжӧн.

10.11. Проектлӧн команда водзӧ збыльмӧдӧ проектсӧ проектлӧн вежӧм параметръяс серти.
10.12. Проектъяслӧн уджтасын вежсьӧмъясӧн веськӧдлӧны сэтшӧм жӧ ногӧн, кыдзи веськӧдлӧны проектын вежсьӧмъясӧн.
11. Проектлӧн (проектъяс уджтаслӧн) рискъясӧн да позянлунъясӧн веськӧдлӧм

11.1. Проектлӧн (проектъяс уджтаслӧн) рискъясӧн веськӧдлӧмсӧ, кутшӧмъясӧс збыльмӧдӧны Коми Республикалӧн олӧмӧ пӧртысь власьт системаса органъясын, веськӧдӧма проектлы (проектъяслӧн уджтаслы) лёк лоӧмторъяс артмыны вермӧмсӧ да налысь тӧдчан тшупӧдсӧ чинтӧм вылӧ. Проектлӧн (проектъяс уджтаслӧн) позянлунъясӧн веськӧдлӧмсӧ веськӧдӧма проектлы (проектъяслӧн уджтаслы) бур лоӧмторъяс да позянлунъяс олӧмӧ пӧртан мероприятиеяс содтӧм вылӧ.

11.2. Проектъяслӧн (проектъяс уджтаслӧн) рискъясӧн да позянлунъясӧн веськӧдлан могъясӧ пырӧ:

1)  проектлысь (проектъяслӧн уджтаслысь) рискъяс да позянлунъяс урчитӧм;

2)  проектлысь (проектъяслӧн уджтаслысь) рискъяс да позянлунъяс комплекснӧя донъялӧм;

3) проектлӧн (проектъяс уджтаслӧн) рискъяс вылӧ реагируйтан стратегия урчитӧм;

4)  проектлӧн (проектъяс уджтаслӧн) рискъяс вылӧ ӧлӧдан да уджсӧ одйӧ котыртан мераяс лӧсьӧдӧм;

5) проектлӧн (проектъяс уджтаслӧн) рискъяс да позянлунъяс серти мониторинг нуӧдӧм да на бӧрся видзӧдӧм;

6)  проектлӧн (проектъяс уджтаслӧн) рискъясӧн веськӧдлан мераяс збыльмӧдӧм.

11.3. Проектлӧн (проектъяс уджтаслӧн) рискъясӧн да позянлунъясӧн веськӧдлӧм серти методика боксянь рекомендацияяссӧ вынсьӧдӧ дінмуса проектнӧй офис.

12. Проект чукӧрӧн веськӧдлӧм

12.1. Проект чукӧрӧн веськӧдлӧм – удж, кутшӧмӧс веськӧдӧма Коми Республикалӧн олӧмӧ пӧртысь власьт системаса органъясын проектнӧй веськӧдлӧмлысь медтӧдчана ресурсъяс дзескӧдан условиеясын проект чукӧрсӧ вежӧмӧн веськӧдлӧм артмӧдӧмӧн, бурмӧдӧмӧн, сы серти мониторинг нуӧдӧмӧн да сы бӧрся видзӧдӧмӧн шӧр могъяс шедӧдӧм вылӧ.

12.2. Проект чукӧрӧн веськӧдлӧны тайӧ Положение, методика боксянь рекомендацияяс серти, кутшӧмъясӧс вынсьӧдӧма дінмуса проектнӧй офисӧн.

12.3. Проект чукӧр збыльмӧдан туй.

12.3.1. Сы могысь, медым бурмӧдны проект чукӧръясӧн веськӧдлӧмсӧ, Коми Республикаын артмӧдан да лӧсьӧдан быд проект чукӧрлӧн эм збыльмӧдан туй – проект чукӧрлӧн логика боксянь йитчӧм торйӧдан тшупӧдъяслӧн сьӧрсьӧн-бӧрсьӧн мунӧм. Проект чукӧрлӧн збыльмӧдан туйӧ пырӧны татшӧм тшупӧдъяс:

1) проект чукӧр могмӧдӧм;

2) проект чукӧр лӧсьӧдӧм;

3)  проект чукӧр збыльмӧдӧм серти мониторинг нуӧдӧм да сы бӧрся видзӧдӧм.

12.3.2. Проект чукӧрлӧн збыльмӧдан туйлӧн быд тшупӧдӧ пырӧны этапъяс. Проект чукӧрлӧн збыльмӧдан туйлысь тшупӧдъяссӧ да этапъяссӧ торйӧдӧма вежтасъясӧн.

12.4. Проект чукӧр артмӧдігӧн лӧсьӧдӧны проект чукӧрлысь команда, кытчӧ пырӧны проект чукӧрӧн юрнуӧдысь, проект чукӧрлӧн администратор, Коми Республикаса олӧмӧ пӧртысь власьт системаын органъясса чина йӧз, кодъяслӧн урчитӧм уджалан юкӧнӧ пырӧ проект чукӧрӧ пырысь проектъяс збыльмӧдӧм, кутшӧмъясӧс ӧтувтӧма кадӧн урчитӧм котыртан тэчасӧ сы могысь, медым участвуйтны проект чукӧрлӧн торъя мога петкӧдлас лыддьӧг донъялӧмын да проект чукӧрӧ пыртӧм вылӧ проектъяс бӧрйӧмын, проект чукӧр збыльмӧдӧмсӧ могмӧдӧмын.

12.5. Проект чукӧрлӧн веськӧдлан документъяс.

12.5.1. Проект чукӧрлӧн веськӧдлан документъясӧ пырӧны:

1) проект чукӧрлӧн паспорт – документ, кӧні вынсьӧдӧны проект чукӧрлысь медшӧр параметръяссӧ да проект чукӧр серти подув юӧрсӧ;
2) проект чукӧр збыльмӧдӧм йылысь отчёт –  документ, кытчӧ пырӧ  проект чукӧрӧ пырысь проектъяссӧ олӧмӧ пӧртан ӧнія серпас йылысь юӧр, сы лыдын  проект чукӧрлӧн торъя мога петкӧдлас лыддьӧглӧн шедӧдӧм вежӧртасъяс йылысь юӧр;
3) проект чукӧрлӧн торъя мога петкӧдлас лыддьӧг шедӧдӧм йылысь итог – документ, кутшӧм петкӧдлӧ проект чукӧрлӧн торъя мога петкӧдлас шедӧдӧм лыддьӧглысь збыль вежӧртасъяссӧ.
12.5.2. Проект чукӧрӧн веськӧдлӧм серти веськӧдлан документ формаяссӧ вайӧдӧма дінмуса проектнӧй офисӧн вынсьӧдан методика боксянь рекомендацияясын.
12.6. Проект чукӧр могмӧдан тшупӧд.

12.6.1. Проект чукӧр могмӧдан тшупӧдлӧн могӧн лоӧ проект чукӧр дорӧ условиеяс, дзескӧдӧмъяс да корӧмъяс йылысь юӧр чукӧртӧм да проект чукӧрӧн веськӧдлан командаӧс проект чукӧрлысь тэчассӧ да составсӧ урчитӧм вылӧ стӧч юӧрӧн могмӧдӧм, а сідзжӧ проект чукӧрӧн веськӧдлан принципъяс урчитӧм.
12.6.2.  Проект чукӧр могмӧдан тшупӧдӧ пырӧдчысьясӧн вермӧны лоны:

1) проект чукӧрӧн юрнуӧдысь;

2) проект чукӧрлӧн администратор;

3) проектнӧй офис; 

4) ведомствоса координационнӧй орган (ведомствоса проектъяс серти); 

5) Сӧветса президиум (верктуя проектъяс серти).

12.6.3. Проект чукӧр могмӧдан тшупӧдын лӧсьӧдӧны проект чукӧрлысь паспорт.

12.6.4.  Проект чукӧр лӧсьӧдны вӧзйӧм вылӧ подулӧн лоӧ проектнӧй офислӧн, Сӧветса президиумлӧн (верктуя проектъяс серти) помшуӧм, инӧда актъяс, тшӧктӧмъяс, кутшӧмъясын эм проект чукӧр збыльмӧдны коланлун вылӧ Коми Республикаса олӧмӧ пӧртысь власьт системаын органъясӧн индӧм.

12.6.5. Дінмуса проектнӧй офис проект чукӧрӧн юрнуӧдысьӧ кандидаткӧд ӧттшӧтш лӧсьӧдӧ проект чукӧрлысь паспорт. Проект чукӧрлӧн паспортын индӧны проект чукӧрлысь шӧр могсӧ; мытшӧдъяс, кутшӧмъясӧс разьӧм вылӧ веськӧдӧма проект чукӧрсӧ; проект чукӧрлысь торъя мога петкӧдласъяс лыддьӧг, кутшӧмъясӧс шедӧдӧмыс петкӧдлӧ проект чукӧрлысь шӧр могъяс шедӧдӧмсӧ; найӧс мурталан да арталан методъяс; проект чукӧрлӧн дзескӧдӧмъяс, а сідзжӧ урчитӧны проект чукӧрлысь Коми Республикаӧс сӧвмӧдан стратегиякӧд йитӧдсӧ да индӧны проект чукӧрӧн юрнуӧдысьясӧ да проект чукӧрӧн веськӧдлан командаын пырӧдчысьясӧ кандидатураяс.

12.6.6. Вежтасӧн, кутшӧм урчитӧ проект чукӧр могмӧдан тшупӧд помалӧмсӧ, лоӧ проект чукӧрлӧн командаын став пырӧдчыськӧд сӧгласуйтӧм проект чукӧрлӧн паспорт да ПСЮВ-ын  проект чукӧрсӧ пасйӧм.

 12.7. Проект чукӧр артмӧдан тшупӧд.

12.7.1. Проект чукӧр артмӧдан тшупӧдлӧн могӧн лоӧ проект чукӧр могмӧдан тшупӧдын урчитӧм корӧмъяс да дзескӧдӧмъяс боксянь проект чукӧрӧ пыртӧм проектъяслысь медлӧсялана составсӧ вынсьӧдӧм.

12.7.2. Проект чукӧр артмӧдан тшупӧдӧ пырӧдчысьясӧн вермӧны лоны: 

1) проект чукӧрӧн веськӧдлан команда;

2) проект чукӧрӧн юрнуӧдысь;

3) проектнӧй офис.

12.7.3. Проект чукӧр артмӧдан тшупӧдын вынсьӧдӧны проект чукӧрлӧн проектъяслысь реестр.

12.7.4. Дінмуса проектнӧй офис проект чукӧрӧн веськӧдлан командаын пырӧдчысьяскӧд ӧттшӧтш дасьтӧ проект лыддьӧг серти вӧзйӧм найӧс проект чукӧрӧ пыртӧм могысь.

12.7.5. Проект чукӧрӧн юрнуӧдысь бӧрйӧ да донъялӧ проектъяссӧ. Проект чукӧрлӧн проектъяс серти реестрӧ проектъяс бӧрйӧм вылӧ муртӧсӧн лоӧ проект чукӧрлӧн торъя мога петкӧдлас лыддьӧглы налӧн лӧсялӧм.

12.7.6. Сэк, кор проект чукӧрын збыльмӧдан проектъяслӧн ӧнія составыс оз вайӧд проект чукӧрлысь шӧр могъяссӧ шедӧдӧмӧдз, проект чукӧрӧн юрнуӧдысь котыртӧ проектъяс серти выль вӧзйӧмъяс дасьтӧмсӧ, кутшӧмъяс колӧны проект чукӧрӧ пыртӧм вылӧ. Проектъяс серти выль вӧзйӧмъясӧн водзӧ уджалӧны тайӧ Положениеӧн урчитӧм проектъясӧн веськӧдлӧм серти.

12.7.7. Проект чукӧрлӧн командаын пырӧдчысьяскӧд сӧгласуйтӧм проект чукӧрлӧн паспортсӧ проект чукӧрлӧн проектъяслӧн реестрӧн сетӧны видлавны Сӧветса президиумӧ либӧ ведомствоса координационнӧй органӧ кадколастъясын да пӧрадокын, кутшӧмъясӧс урчитӧма проектнӧй удж координационнӧй инӧда актъясӧн.

12.7.8. Проект чукӧр артмӧдан тшупӧд помалӧмсӧ урчитан вежтасӧн лоӧ Сӧветса президиумӧн либӧ ведомствоса координационнӧй органӧн проект чукӧрлӧн проектъяслӧн реестрӧн проект чукӧрлысь паспортсӧ вынсьӧдӧм.

12.8. Проект чукӧр серти мониторинг нуӧдан да сійӧс збыльмӧдӧм бӧрся видзӧдан тшупӧд.

12.8.1. Проект чукӧр серти мониторинг нуӧдан да збыльмӧдӧм бӧрся видзӧдан тшупӧдлӧн могӧн лоӧ проект чукӧрлысь торъя мога петкӧдлас лыддьӧг шедӧдӧм серти мониторинг нуӧдӧм да контроль пыр нуӧдӧм.

12.8.2. Проект чукӧр серти мониторинг нуӧдан да сійӧс збыльмӧдӧм бӧрся видзӧдан тшупӧдӧ пырӧдчысьясӧн вермӧны лоны: 

1) проект чукӧрӧн юрнуӧдысь;

2) проект чукӧрлӧн администратор;

3) проектнӧй офис;

4) Сӧветса президиум (верктуя проектъяс серти).

12.8.3. Проект чукӧр серти мониторинг нуӧдан да сійӧс збыльмӧдӧм бӧрся видзӧдан тшупӧдын лӧсьӧдӧны, сӧгласуйтӧны да вынсьӧдӧны татшӧм веськӧдлан документъяс:

1) проект чукӧр збыльмӧдӧм йылысь отчёт;

2) проект чукӧрлысь торъя мога петкӧдлас лыддьӧг шедӧдӧм йылысь отчёт.

12.8.4. Проект чукӧрлӧн администратор кык вежонас ӧтчыдысь дасьтӧ проект чукӧр збыльмӧдӧм йылысь отчёт да сійӧс дасьтан лунсянь 1 календарнӧй лун чӧжӧн сетӧ сійӧс видлавны проект чукӧрӧн юрнуӧдысьлы, а сідзжӧ проектнӧй офисӧ.

12.8.5. Проект чукӧр збыльмӧдӧм йылысь отчётӧ колӧ пыртны проект чукӧрлӧн торъя мога петкӧдлас лыддьӧг шедӧдан статус, артмӧм мытшӧдъяс, рискъяс да бокӧ кежӧмъяс йылысь стӧч да тырвыйӧ тӧдмӧгъяс.

12.8.6. Сэк, кор вежсьӧ проект чукӧрлӧн торъя мога петкӧдлас лыддьӧгыс либӧ кор сэні эмӧсь проект чукӧрлӧн параметръяслӧн планӧвӧйясысь бокӧ кежӧмъяс, проект чукӧрӧн юрнуӧдысь проектнӧй офискӧд ӧттшӧтш 5 календарнӧй лунысь оз дырджык кадколастӧ водзӧ пыртӧны вежсьӧмъяс проект чукӧрӧ торъя мога петкӧдлас лыддьӧг серти, а сідзжӧ проект чукӧрӧ пырысь проектъясӧ.

12.8.7. Сэк, кор шедӧдӧны проект чукӧрлысь планируйтӧм торъя мога петкӧдласъяссӧ, проектнӧй офис дасьтӧ проект чукӧрлысь торъя мога петкӧдласъяс шедӧдӧм йылысь итог да сетӧ сійӧс видлавны Сӧветса президиумӧ либӧ ведомствоса координационнӧй органӧ кадколастъясын да пӧрадокын, кутшӧмъясӧс урчитӧма проектнӧй удж координационнӧй инӧда актъясӧн.

12.8.8.  Проект чукӧр серти мониторинг да контроль нуӧдан тшупӧд помалӧмсӧ урчитан вежтасӧн лоӧ Сӧветса президиумӧн либӧ ведомствоса координационнӧй органӧн проект чукӧр тупкӧм йылысь помшуӧм примитӧм.

13. Проектнӧй уджӧ пырӧдчысьясӧс ышӧдӧмӧн веськӧдлӧм 

13.1. Проектнӧй уджӧ пырӧдчысьясӧс ышӧдӧмӧн веськӧдлан шӧр могӧн лоӧ проектъяс вӧчӧмлысь ногтуйсӧ бурмӧдӧм проектӧ пырӧдчысьяслӧн уджалысь да налӧн ӧтувъя уджлысь окталунсӧ кыпӧдӧм тшӧт весьтӧ.

 13.1.  Проектнӧй уджӧ пырӧдчысьясӧс ышӧдӧмӧн веськӧдлан могъясӧ пырӧ:

1) проектнӧй уджӧ пырӧдчысьяслысь проект серти мероприятиеяс бура да ас кадӧ вӧчны, бур ӧтув бура уджавны, проектнӧй дисциплиналысь вылыс тшупӧдсӧ кутны кӧсйӧмсӧ артмӧдӧм;

2) кадръяс серти помшуӧмъяс, проект збыльмӧдігӧн проектнӧй уджӧ пырӧдчысьясӧс содтӧд велӧдӧм, ошкӧм да мыждӧм йылысь помшуӧмъяс вылӧ подув лӧсьӧдӧм;

3) проектӧн юрнуӧдысьлӧн Сӧветса президиумкӧд да проектнӧй офисъяскӧд проектлӧн командаӧ пырӧдчысьяслӧн уджалан окталун серти йитӧд кутӧм.

13.3. Проектнӧй уджӧ пырӧдчысьясӧс ышӧдӧмӧн веськӧдлӧны проектнӧй удж координационнӧй инӧда актъяс серти.

14. Проектнӧй уджӧ пырӧдчысьяслӧн компетенцияӧн веськӧдлӧм

14.1. Проектнӧй уджӧ пырӧдчысьяслӧн компетенцияӧн веськӧдлан шӧр могӧн лоӧ проектнӧй уджӧ пырӧдчысьяслӧн проектъясӧн веськӧдлан юкӧнын колана тӧдӧмлунъяс да кужанлунъяс артмӧдӧм, а сідзжӧ Коми Республикалӧн олӧмӧ пӧртысь власьт системаса органъясын проектнӧй культура сӧвмӧдӧм.

14.2. Проектнӧй уджӧ пырӧдчысьяслӧн компетенцияӧн веськӧдлан подув инструментӧн лоӧ проектъясӧн веськӧдлӧмӧ найӧс велӧдӧм.

14.3. Проектъясӧн веськӧдлан юкӧнын тӧдӧмлунъяс да кужанлунъяс бурмӧдӧмын коланлунъяс артмӧдӧны да проектнӧй уджӧ пырӧдчысьяслысь велӧдчан нырвизьсӧ урчитӧны планируйтан да збыльмӧдан проектъяслӧн аслыспӧлӧслун да могъяс тӧд вылын кутӧмӧн, а сідзжӧ проектнӧй уджӧ пырӧдчысьяслысь тӧдӧмлунъяслӧн да кужанлунъяслӧн тшупӧд серти.

14.4. Проектнӧй уджӧ пырӧдчысьяслӧн компетенцияӧн веськӧдлӧны дінмуса проектнӧй офисӧн вынсьӧдан проектнӧй уджӧ пырӧдчысьяслӧн компетенция сикассӧ тӧд вылын кутӧмӧн.

  Коми Республикалӧн олӧмӧ пӧртысь 

власьт системаса органъясын 

проектнӧй уджӧн веськӧдлан система йылысь 

положение дорӧ

СОДТӦД

Проектъяслӧн веськӧдлан профильяс
	№
	Тшупӧд
	"Верктуя" веськӧдлан профиль
	"Ведомствоса" веськӧдлан профиль

	6) 
	Проект вӧчны вӧзйӧм
	Проект серти вӧзйӧмсӧ вынсьӧдӧ Коми Республикаӧс стратегическӧя сӧвмӧдӧм да верктуя проектъяс серти сӧветса президиум (водзӧ –  Сӧветса президиум).

Проектлӧн кураторӧн индыссьӧ  Коми Республикаса Веськӧдлан котырӧн Юрнуӧдысь, Коми Республикаса Веськӧдлан котырӧн Юрнуӧдысьӧс Медводдза вежысь,  Коми Республикаса Веськӧдлан котырӧн Юрнуӧдысьӧс вежысь, коді курируйтӧ Коми Республикаса канму политика збыльмӧдан лӧсялана юкӧн, Коми Республикаса Юралысьлӧн Администрацияса юрнуӧдысь. Проектӧн юрнуӧдысьӧн индыссьӧ Коми Республикаса олӧмӧ пӧртысь власьт системаын органса юрнуӧдысь либӧ юрнуӧдысьӧс вежысь, Коми Республикаын меставывса асвеськӧдлан органъяслӧн юрнуӧдысь (сёрнитчӧмӧн)


	Проект серти вӧзйӧмсӧ вынсьӧдӧ ведомствоса координационнӧй орган.

Проектлӧн кураторӧн индыссьӧ  Коми Республикаса олӧмӧ пӧртысь власьт системаын органса юрнуӧдысь,  Коми Республикаса олӧмӧ пӧртысь власьт системаын органса юрнуӧдысьӧс вежысь,  Коми Республикаса олӧмӧ пӧртысь власьт системаын органса веськӧдланінӧн (юкӧнӧн) юрнуӧдысь.

Проектӧн юрнуӧдысьӧн индыссьӧ  Коми Республикаса олӧмӧ пӧртысь власьт системаын органса юрнуӧдысьӧс вежысь, Коми Республикаса олӧмӧ пӧртысь власьт системаын органлӧн веськӧдланінӧн (юкӧнӧн) юрнуӧдысь, организацияса юрнуӧдысьӧс вежысь, организацияса веськӧдланінӧн (юкӧнӧн) юрнуӧдысь, код серти Коми Республикаса олӧмӧ пӧртысь власьт системаын орган вӧчӧ учредитысьлысь уджсӧ да уджмогъяссӧ,  Коми Республикаын меставывса асвеськӧдлан органлӧн юрнуӧдысь либӧ юрнуӧдысьӧс вежысь (сёрнитчӧмӧн), организацияса юрнуӧдысь, кодъяс серти Коми Республикаын меставывса асвеськӧдлан органъяс вӧчӧны учредитысьлысь уджсӧ да уджмогъяссӧ (сёрнитчӧмӧн)

	7) 
	Проект планируйтӧм
	Проектлысь паспортсӧ:
сӧгласуйтӧны проектлысь мероприятиеяс лоны вермана збыльмӧдысьяс либӧ ӧтув збыльмӧдысьяс, проект функциональнӧй заказчик либӧ дінмуса проектнӧй офис, проектнӧй комитет; 

вынсьӧдӧ проектлӧн куратор.

Проектлысь своднӧй плансӧ (коланлун дырйи) лӧсьӧдӧ проектӧн юрнуӧдысь да вынсьӧдӧ проектлӧн куратор.


	Проектлысь паспортсӧ:
сӧгласуйтӧны проект функциональнӧй заказчик либӧ ведомствоса проектнӧй офис;

вынсьӧдӧ проектлӧн куратор.

Проектлысь своднӧй план лӧсьӧдӧмсӧ абу урчитӧма



	8) 
	Проект збыльмӧдӧм
	Проект збыльмӧдӧм йылысь отчётсӧ йӧзӧдӧны быд вежон проектъясӧн веськӧдлан юӧртан системаын, вежонлӧн бӧръя уджалан лунысь оз сёрджык. Проектъяс серти вежсьӧмъяс вылӧ запросъяссӧ ыстӧны проектлӧн кураторлы вынсьӧдӧм вылӧ.
	Проект збыльмӧдӧм йылысь отчётсӧ йӧзӧдӧны кык вежонас ӧтчыдысь проектъясӧн веськӧдлан юӧртан системаын, быд мӧд вежонлӧн бӧръя уджалан лунысь оз сёрджык. Проектъяс серти вежсьӧмъяс вылӧ запросъяссӧ ыстӧны проектлӧн кураторлы вынсьӧдӧм вылӧ.



	9) 
	Проект тупкӧм
	Проект тупкӧм йылысь помшуӧм примитӧ Сӧветса президиум.
	Проект тупкӧм йылысь помшуӧм примитӧ ведомствоса координационнӧй орган.



